
Útdráttur 

Markmið og tilgangur þessarar ritgerðar er að gera athugun á persónuvernd á tímum 

upplýsingaaldar sem einkennt hefur verið við 21. öldina. Með aukinni netnotkun og hraða 

í lausnamiðaðri tækni hefur aldrei verið mikilvægara að framfylgja skyldum um 

persónuvernd og gæta öryggis með fullnægjandi hætti því á sviði. Hin almenna 

persónuverndarreglugerð Evrópusambandsins og ráðsins var innleidd í lög á Íslandi í 

gegnum EES-samning 15. júlí 2018. Reglugerðin er gjarnan kölluð GDPR-reglugerðin og 

markar tímamót í sögu persónuverndar. GDPR-reglugerðin hefur það markmið að boða 

strangari og samræmdari stefnu innan aðildarríkja EES á sviði persónuverndar, með 

auknu gagnsæi og auknum heimildum persónuyfirvalda á sviði löggæslu og refsivörslu í 

Evrópu. Að þessu sögðu fer hér fram umfjöllun um innleiðingu GDPR-reglugerðar og 

athugun á áhrifum innleiðingar á lagaumhverfi persónuverndar sem í gildi er á Íslandi. 

Hin mikla tækniþróun með notkun Internetsins síðastliðin misseri og áratugi hefur 

skapað með sér gífurleg tækifæri samhliða auknum vandkvæðum á sviði persónuverndar. 

Aðalvandinn er að tryggja að  notkun og vinnsla persónuupplýsinga fari fram með 

öruggum og fullnægjandi hætti. Að áliti höfundar er gildissvið GDPR-reglugerðar víðtækt, 

þess vegna mun skýrast þegar fram líður með frekari dómaframkvæmd Evrópudómstóls 

og úrlausna eftirlitsyfirvalda aðildarríkjanna, hvort að endurbætur laganna hafi leitt til 

þess að núgildandi löggjöf um persónuvernd tryggi einstaklingum fullnægjandi vernd 

grundvallarréttinda á sviði persónuverndar og friðhelgi einkalífs. 

 

 

 

 

 

 

 

 

 



 
 

 

ABSTRACT 

The aim and purpose of this thesis is to examine the importance for the privacy law of the 

information age that has been characterized by the 21st century. With the increasing use 

of the Internet and the speed of solution-oriented technology, the utmost security must 

be adequately ensured by fulfilling privacy obligations. The General Privacy Regulation of 

the European Union and the Council GDPR, which is transposed into Icelandic law through 

the EEA Agreement on 15th of july 2018, marks a turning point in the history of privacy. 

The purpose of the GDPR Regulation on privacy is to call for a stricter and more coherent 

policy for the EEA Member States in the field of privacy with increased transparency as 

well as increased powers of personal authorities in the field of law enforcement and law 

enforcement in Europe. That said, this is a discussion of the implementation and impact 

of the GDPR regulation on personal data protection and the legal environment force in 

Iceland in the field of data protection. Technological developments in the online world in 

recent months and decades have created enormous opportunities along with increasing 

problems in the field of privacy. The big problem that needs to be protected is the use and 

processing of personal information satisfactorily. The author concludes that the scope of 

the GDPR Regulation will be clarified by the further case law of the European Court of 

Justice and the rulings of the supervisory authorities within the Member States, which will 

give a clearer picture of whether the current legislation on personal data protection 

provides individuals with adequate protection of fundamental rights. 

 

 

 

 

 

 

 

 



 
 

 

Formáli 

 

Ritgerð þessi er hluti af lokaári mínu í viðskiptalögfræði við félagsvísinda- og lagadeild 

Háskólans á Bifröst. Fyrir valinu varð persónuvernd og réttarsvið þess. Málefni um 

persónuvernd hafa verið áberandi í samfélaginu á síðustu árum. Persónuvernd er 

yfirgripsmikið hugtak sem hefur orðið gríðarleg vakning á sem tengist rekjanleika við hið 

daglega líf og amstur fólks. Persónuvernd á einnig við um mitt starfsumhverfi sem snýr 

að fjármálafyrirtæki. Þar fer fram vinnsla með persónuupplýsingar og 

fjárhagsupplýsingar sem teljast viðkvæms eðlis. Það vakti því áhuga minn á að athuga 

nánar réttarsvið persónuverndar með gerð þessarar ritgerðar. Skrifin dýpkuðu skilning 

sem og tilgang persónuverndar. Persónvernd er sennilega það réttarsvið sem þarfnast 

mikillar endurskoðunar með reglulegu millibili, þ. á m. með aukinni framþróun í 

stafrænum lausnum á alþjóðavísu. Ritgerðin er skrifuð undir handleiðslu Huldu Maríu 

Stefánsdóttur. Færi ég henni bestu þakkir fyrir uppbyggilega leiðsögn og hvatningu. 

Einnig vil ég þakka Ásdísi Sigurjónsdóttur æskuvinkonu fyrir ómetanlega aðstoð við 

námið, leiðsögn og hvatningu síðastliðin ár. Einnig þakka ég eiginmanni mínum og 

börnum fyrir að vera einstaklega umburðarlind og skilningsrík. 

„Privacy is not something that I‘m mereley 

entitled to, 

it‘s an absolute prerequisite…“1 

 

 

 

 

 

 

 

 

                                                           
1 Marlon Brando 

Kafli 1. Inngangur 

 

1.1 Almennt um efni ritgerðar 
 

Umfjöllunarefnið í þessari ritgerð er innleiðing reglugerðar Evrópuþingsins og ráðsins 

(ESB) nr. 2016/679 frá 27. apríl 2016 um persónuvernd, sem í daglegu tali er kölluð 

GDPR-reglugerðin „um vernd einstaklinga í tengslum við vinnslu persónuupplýsinga og um 

frjálsa miðlun slíkra upplýsinga og niðurfellingu tilskipunar 95/46/EB (almenna 

persónuverndarreglugerðin)“.2 Persónuvernd er mikilvægt hugtak sem ekki er skilgreint 

sem slíkt í íslenskum lögum. Hugtakið snýr að grundvallarréttindum einstaklinga um 

meðferð og vinnslu persónuupplýsinga. Undanfarin ár hefur söfnun persónuupplýsinga 

sem miðlað er áfram á samfélagsmiðlum aukist. Efni með persónuupplýsingum sem birt 

er á Netinu getur fylgt einstaklingum ævilangt og jafnvel enn lengur. Réttur einstaklinga 

til að ráða yfir hvaða efni tengt eigin persónuupplýsingum er birt varðar friðhelgi 

einkalífs. Persónuvernd telst til réttinda um friðhelgi einkalífs, réttinda til þess að ráða 

yfir eigin persónuupplýsingum og teljast til grundvallarmannréttinda sem eru vernduð í 

íslensku stjórnarskránni sem og í mannréttindasáttmálum.3 Persónuvernd tryggir einnig 

einstaklingum sameiginlega hagsmuni í lýðræðissamfélagi sem er fyrirskipuð með lögum 

nr. 90/2018 um persónuvernd og vinnslu persónuupplýsinga (hér eftir skrifað pvl.).  Í 

þessari ritgerð verður lögð áhersla á að skoða sérstaklega grundvallarréttindi 

einstaklinga út frá pvl. og áhrifum innleiðingar GDPR-reglugerðarinnar í íslenskan rétt en 

lítið hefur enn sem komið er reynt á dómaframkvæmd á Íslandi eftir innleiðingu GDPR-

reglugerðarinnar í lög. Þegar þessi ritgerð er unnin er innleiðing reglugerðarinnar um 

persónuvernd í lög lokið. Innleiðing reglugerðar í lög er flókið ferli, á það við um öll 

aðildarríki EES-samnings. GDPR-reglugerðin er sérstök að því leyti að hún hefur víðtæk 

áhrif á persónuvernd einstaklinga sem og lögaðila. Ferlið um innleiðinguna var þungt og 

yfirgripsmikið vegna þess hversu víðtæk áhrif reglugerðarinnar gætir. Ísland sem aðili í 

alþjóðasamfélagi ber að virða alþjóðaskuldbindingar og innleiða tilskipanir og reglugerðir 

í lög. Ísland er aðili að EES-samningi samkvæmt lögum nr. 2/1993 sem er fullgildur á 

Íslandi 1. janúar 1994. 4  Samningurinn veitir aðgang Íslands að Evrópska 

                                                           
2 Reglugerð Evrópuþingsins og ráðsins (ESB) 2016/679. 27. apríl 2016. 

https://www.personuvernd.is/media/uncategorized/Uppfaerd-thyding-GDPR.pdf. 
3 Stjórnarráðið, „Persónuvernd“ https://www.stjornarradid.is/verkefni/personurettur/personuvernd/.  
4 Lög nr.2/1993, Lög um Evrópska efnahagssvæðið https://www.althingi.is/lagas/nuna/1993002.html 

efnahagssvæðinu. GDPR-reglugerðin gildir um einstaklinga, fyrirtæki sem og 

þjónustuaðila innan Evrópu. Ríkari áhersla sem og skyldur eru lagðar á ábyrgð fyrirtækja, 

stofnana sem og þjónustuaðila eftir breytingu reglugerðarinnar um persónuvernd, sem 

jafnframt tryggir einstaklingum aukin grundvallarréttindi um meðferð og vinnslu 

persónuupplýsinga. Persónuverndaryfirvöld, sem fyrirskipuð eru í hverju aðildarríki 

innan EES samkvæmt GDPR-reglugerðinni, hafa víðtækar heimildir til að sekta ábyrgðar- 

og vinnsluaðila sem gerast brotlegir og framfylgja ekki skyldum. GDPR-reglugerðin hefur 

í för með sér verulegar íþyngjandi breytingar sem innihalda sektarákvæði og því 

mikilvægt að fyrirtæki, stofnanir sem og þjónustuaðilar taki ábyrgðarskyldum alvarlega 

og að öll vinnsla og meðhöndlun persónuupplýsinga sé fullnægjandi og samkvæmt 

skyldum GDPR-reglugerðarinnar.  

1.2 Þróun persónuverndar og tækniframfarir 
 

Á 21. öldinni hefur orðið bylting á sviði tækniþróunar með notkun Internetsins og 

samfélagsmiðla sem hefur áhrif á daglegt líf og athafnir manna. Tækifæri fyrirtækja til að 

móttaka og vinna með persónuupplýsingar er mun meira nú en áður, hinn grandalausi 

einstaklingur er oft ekki nægjanlega upplýstur um hvað gerist með notkun og vinnslu 

persónuupplýsinga. Sífelld tækniþróun veitir einstaklingum aukin tækifæri til að vinna 

með og afla sér upplýsinga á Netinu en á móti er einstaklingum takmarkað að vernda og 

stjórna meðferð eigin persónuupplýsinga. Ástæða þess að endurskoðun persónuverndar 

þótti tímabær var hinn mikli hraði í tækniþróun og aukning netnotkunar ógnaði vernd 

einstaklinga og réttinum á friðhelgi einkalífs. Í nútímasamfélagi, þar sem vægi 

persónuverndar er að aukast, vill almenningur vita meira um hvernig vinnslu og notkun 

persónuupplýsinga er háttað. Því er mun mikilvægara nú en áður að löggjöf 

grundvallarréttinda sé í samræmi við þann tíðaranda sem er uppi í alþjóðasamfélaginu og 

tryggir einstaklingum fullnægjandi persónuvernd. Í stækkandi stafrænu samfélagi á 

alþjóðavísu er ýmis ógn að persónuvernd sem verður að teljast alvarleg og hætta talin á 

að það verði fleiri og alvarlegri lagaleg álitaefni um grundvallarréttindi persónuverndar. 

5 

 

                                                           
5 Persónuvernd, „Ársskýrsla 2019“ https://www.personuvernd.is/media/uncategorized/Arsskyrsla-

Personuverndar-2019.pdf.  



 

3 
 

1.3 Efnisafmörkun  
 

Mikil þörf er fyrir fullnægjandi persónuvernd í samfélaginu og því áhugavert að athuga 

nánar hvernig meðferð og vinnslu með persónuupplýsingar er háttað. Skoðuð verða 

ákvæði pvl. er lúta að ábyrgð og skyldum þeirra er vinna með og nota persónuupplýsingar 

og kannað hver vitund einstaklinga og ábyrgðar- og vinnsluaðila um persónuvernd er. Hér 

verður leitast við að skoða innleiðingu GDPR-reglugerðarinnar í lög nr. 90/2018 um 

persónuvernd og vinnslu með persónuupplýsinga, sem og áhrif innleiðingar GDPR-

reglugerðarinnar á einstaklinginn annars vegar og ábyrgðar- og vinnsluaðila hins vegar. 

Til grundvallar þessum athugunum verður eftirfarandi rannsóknarspurning:  

Tryggir GDPR-reglugerðin einstaklingum nægjanlega persónuvernd ? 

Tryggja skyldur ábyrgðar- og vinnsluaðila samkvæmt GDPR-reglugerðinni  

öruggari persónuvernd? 

Hér verður skoðað hverjar skyldur ábyrgðar-og vinnsluaðila eru fyrir meðhöndlun og 

vinnslu með persónuupplýsingar sem og réttindi einstaklinga um persónuvernd og það 

vald sem einstaklingur hefur, ef ábyrgðar- og/eða vinnsluaðili gerist brotlegur á ákvæðum 

pvl.. Ný löggjöf um persónuvernd hefur í för með sér miklar breytingar á verk- og skipulagi 

ábyrgðar-og vinnsluaðila sem og annarra stofnana og þjónustuaðila þegar kemur að 

söfnun, skráningu persónuupplýsinga og vistun þeirra. Fyrirtæki, stofnanir og aðrir 

þjónustuaðilar bera ábyrgð og skyldu til að framfylgja skilyrðum þessara laga.6 Nýmæli 

löggjafar um persónuvernd veitir yfirvöldum heimild til útgáfu stjórnvaldssekta til þeirra 

fyrirtækja, stofnana sem og ábyrgðar-og vinnsluaðila sem uppfylla ekki skyldur 

persónuverndar. Vitundarvakning hefur orðið á síðastliðnum árum um persónuvernd 

almennt og réttarvernd einstaklinga á alþjóðavísu. Vitundarvakningin um þörf fyrir 

fullnægjandi persónuvernd hefur fylgt hinni hraðri tækniþróun á alþjóðavettvangi sem 

leiðir til þess að einstaklingum er tryggt aukið öryggi sem og fullnægjandi réttindi fyrir 

vinnslu persónuupplýsinga og notkun þeirra. Með auknum tækniframförum á 21. öldinni 

eru persónuupplýsingar mun verðmætari nú en áður, hvað varðar vinnslu og meðhöndlun 

persónuupplýsinga en sú staðreynd leiðir af sér meiri hættu á netárásum og gagnaleka, 

þar sem viðkvæmar persónuupplýsingar berast til óviðkomandi aðila. Nettengd 

                                                           
6 Lög nr. 90/2018, Lög um persónuvernd og vinnslu persónuupplýsinga 

https://www.althingi.is/lagas/nuna/2018090.html.  

nútímatækni varðar daglegt líf einstaklinga og rekstur fyrirtækja þar sem 

persónuupplýsingum og hegðun fólks er safnað saman. Slíkur gagnagrunnur getur haft 

veruleg áhrif á hagsmuni einstaklinga, sé meðferð persónuupplýsinganna hjá fyrirtækjum 

og stofnunum ekki örugg. Með aukinni þróun í stafrænu samfélagi verður erfiðara fyrir 

fyrirtæki, stofnanir  og aðra þjónustuaðila að efla og viðhalda mikilvægu trausti neytenda 

sinna. Það er mat höfundar að með því að ábyrgðar- og vinnsluaðilar samþætti mikilvæga 

öryggisþætti persónuverndar við verk- og skipulag við vinnslu með persónuupplýsingar, 

þá skapar það mun betri stöðu lagalega séð ásamt því að styrkja traustari og öruggari 

viðskiptasambönd.  

 Ritgerðin skiptist í 6 kafla. Í fyrsta kafla er greint frá helstu hugtökum og skilgreiningum 

sem eru notuð og farið yfir þróunina á sviði persónuverndar og tækniframfara á síðustu 

árum. Í öðrum kafla er almenn umfjöllun um GDPR-reglugerðina, tilurð hennar og þörfin 

fyrir breytingum á sviði persónuverndar ásamt innleiðingu í íslenskan rétt. Í þriðja kafla 

er gerð athugun á skyldum sem á eru lagðar samkvæmt GDPR-reglugerðinni, áhrif sem 

einkenna skyldur reglugerðarinnar og á hverja helstu skyldurnar eru lagðar. Í fjórða kafla 

er fjallað um meginreglur persónuverndar, grundvallarréttindi og friðhelgi einkalífs og í 

fimmta kafla er umfjöllun um úrlausnir stofnunar Persónuverndar, sektarákvæði 

stjórnvalda og helstu brotategundirnar. Að lokum er sjötti kafli niðurstaða höfundar um 

efnið sem er kannað, mikilvægum lærdómi sem eykur dýpri skilning á mikilvægi 

persónuverndar og lokaorðum sem draga fram svör við rannsóknarspurningunni og 

huglægu mati höfundar um persónuvernd í nútíð og framtíð.   

Kafli 2. GDPR-reglugerðin ( The General Data Protection Regulation) 

 

2.1 Almennt um GDPR-reglugerðina og tilurð 
 

Framkvæmdastjórn ESB lagði fram tillögur að breytingum á reglum um persónuvernd 

þann 25. janúar 2012. 7  Í framhaldi samþykkti Evrópuþingið og ráðið reglugerð um 

persónuverndarlöggjöf þann 14. apríl 2016. GDPR-reglugerðin „General Data Protection 

Regulation“ er heiti gerðarinnar á ensku, (hér eftir skrifað GDPR-reglugerðin). GDPR-

reglugerð Evrópuþingsins og ráðsins (ESB) eða almenna persónuverndarreglugerðin nr. 

2016/679 tók gildi 25. maí 2018 í öllum aðildarríkjum ESB og EES. Þessi nýja reglugerð 

                                                           
7 Evrópuvefur, „Hvað gerir framkvæmdastjórn ESB?“ https://www.evropuvefur.is/svar.php?id=25169.  

um persónuvernd kom í stað eldri tilskipunar Evrópuþingsins og ráðsins nr. 95/46/EB 

frá 24. október 1995.8 Markmiðið með breytingum á eldri tilskipun um persónuvernd var 

að auka réttarvernd og öryggi til handa einstaklingum innan Evrópusambandsins hvað 

varðar upplýsingaöflun og vinnslu persónuupplýsinga. Samhliða aukningu á 

persónuvernd áttu breytingarnar einnig að efla og styrkja stafrænt hagkerfi innan Evrópu. 

Meginástæður breytinganna á reglum um persónuvernd var sterkur vilji 

Evrópusambandsins og ráðsins til að auka verndun einstaklinga samhliða því að 

samræma lagaákvæði innan Evrópu. GDPR-reglugerðinni var og er ætlað að samræma 

reglur á sviði persónuverndar sem stuðla jafnframt að markmiðum evrópska 

markaðarins. Einnig þótti ástæða til að nútímavæða löggjöfina um persónuvernd með því 

„að færa sjálfsákvörðunarrétt um vinnslu persónuupplýsinga nær einstaklingum.“9  

Frá því að fyrri tilskipun um persónuvernd nr. 95/46/EB öðlaðist gildi hafa miklar 

breytingar orðið á hinum stafræna markaði með aðgengi og notkun á Interneti, þótti það 

tímabært að uppfæra og breyta reglum um vinnslu persónuupplýsinga til samræmis við 

samtímann. Valdið yfir persónuupplýsingum ætti að liggja hjá réttmætum eigendum og 

lögð var áhersla á að til staðar þyrfti að vera skýr og upplýstur tilgangur með vinnslu 

persónuupplýsinga hverju sinni. Réttmætur eigandi upplýsinganna væri hinn skráði aðili, 

persónuupplýsingar sem gerðu hinn skráða aðgreinanlegan frá öðrum og væru 

rekjanlegar til tiltekins einstaklings.10 Eitt helsta markmið GDPR-reglugerðarinnar var að 

auka og styrkja réttindi einstaklinga, svo að hinn skráði gæti þannig ákveðið sjálfur hverjir 

hefðu heimild samkvæmt samþykki hins skráða, unnið með persónuupplýsingar um 

viðkomandi, hvenær vinnslan færi fram og í hvaða tilgangi. 11  Samþykkt GDPR-

reglugerðarinnar um persónuvernd er ein umfangsmesta lagabreyting sem hefur átt sér 

stað innan Evrópusambandsins í um tvo áratugi.12 Eftir að reglugerðin um persónuvernd 

var staðfest og undirrituð tók við tveggja ára innleiðingarferli aðildarríkja 

Evrópusambandsins sem og EFTA ríkja. 13  Hlutverk GDPR-reglugerðarinnar var og er 

                                                           
8 Persónuvernd, „Umfangsmiklar endurbætur á persónuverndarlöggjöf Evrópu samþykktar“ 

https://www.personuvernd.is/personuvernd/frettir/nr/2109. 
9 Alþingi. Fjármálaáætlun 2018-2022. Mál 402, „Umsögn Persónuverndar um tillögu til þingsályktunar um 

fjármálaáætlun fyrir árin 2018-2022“ https://www.althingi.is/altext/erindi/146/146-1003.pdf. 
10 Sigrún Jóhannsdóttir, Persónuverndarlög: skýringarrit, Reykjavík 2015. bls 48. 
11 Persónuvernd, „Ársskýrsla 2016“  https://www.personuvernd.is/media/arsskyrslur/Arsskyrsla-2016ny.pdf.  
12 Stjórnarráðið, „Ný persónuverndarlöggjöf 2018“ 

https://www.stjornarradid.is/verkefni/personurettur/personuvernd/ny-personuverndarloggjof-2018/.  
13 Evrópuvefur, „EFTA-ríkin“ Ísland, Liechtenstein, Noregur og Sviss. 

https://www.evropuvefur.is/svar.php?id=62958.  

viðamikið stórt skref í að nútímavæða reglur um persónuvernd ásamt því að efla vitund 

almennings sem og lögaðila um persónuvernd. Ein mikilvægasta breytingin er 

sektarákvæðið samkvæmt 83. gr. GDPR-reglugerðarinnar sem felur í sér heimildir til 

stjórnvaldssekta. 14  Sektirnar jafngilda 20 milljónum evra eða 4% af ársveltu á 

heimsgrundvelli, fer það eftir því hvernig brotið er skilgreint, þ.e.a.s. hvort brotið sé 

ítrekað og talið alvarlegt. 15  Sektarheimildir samkvæmt ákvæði 83. gr. GDPR-

reglugerðarinnar eru mjög íþyngjandi fyrir rekstur ábyrgðaraðila sem gerast brotlegir, 

þar sem sektin er í formi fjárhæðar eða prósentu af ársveltu fyrirtækja eða stofnana.16   

2.2 Breyting reglugerðar um persónuvernd 
 

Innleiðing nýrrar reglugerðar um persónuvernd er liður í að framfylgja stefnu 

Framkvæmdastjórnar Evrópusambandsins með hliðsjón af 16. gr. Evrópusáttmálans. 

Stefnan var að koma reglum innri markaðar yfir á þann stóra markað sem fer sífellt 

stækkandi í netheiminum.17 Mikilvægi GDPR-reglugerðarinnar og þörf fyrir breytingum 

laga um persónuvernd má segja að séu viðbrögð Evrópusambandsins við þeim mikla 

hraða tækniþróunar sem á sér stað, þar sem gagnaöflun um persónuupplýsingar fer orðið 

alfarið fram í hinum stóra netheimi. Breytingar á GDPR-reglugerðinni leiða til aukinnar 

verndar til handa einstaklingum um vinnslu með persónuupplýsingar á Interneti sem og 

greiðari aðgangs evrópskra fyrirtækja, með framboð á vörum og þjónustu, að öruggari og 

skilvirkari netviðskiptum. 1819  

Mikilvægi og markmið GDPR-reglugerðarinnar endurspeglast með skýrum hætti í 1.-4. lið 

formálsorðanna. 20  Fyrirtækjum, stofnunum sem og ábyrgðaraðilum er nú skylt 

samkvæmt ákvæðum GDPR-reglugerðar að sýna fram á að þeir geti verndað 

persónugreinanlegar upplýsingar einstaklinga, um vinnslu og meðferð 

                                                           
14 Reglugerð Evrópuþingsins og ráðsins (ESB) 2016/679 27. apríl 2016. 

https://www.personuvernd.is/media/uncategorized/Uppfaerd-thyding-GDPR.pdf.  
15 Persónuvernd, „Umsögn Persónuverndar um tillögu til þingsályktunar um fjármálaáætlun fyrir árin 2018-

2022, 402. mál.“ 
16 Lög nr. 90/2018, Lög um persónuvernd og vinnslu persónuupplýsinga. 

https://www.althingi.is/lagas/nuna/2018090.html  
17 Reglugerð Evrópuþingsins og ráðsins (ESB) 2016/679. 27. apríl 2016 

https://www.personuvernd.is/media/uncategorized/Uppfaerd-thyding-GDPR.pdf. 
18 Vefsíða Framkvæmdastjórnar Evrópusambandsins um hinn rafræna innri markað, 

https://ec.europa.eu/info/strategy/priorities-2019-2024 
19  Þingskjal, 1029/148. Frumvarp til laga um persónuvernd og vinnslu persónuupplýsinga 

https://www.althingi.is/altext/148/s/1029.html. 
20 Reglugerð Evrópuþingsins og ráðsins (ESB) 2016/679. 27. apríl 2016 

https://www.personuvernd.is/media/uncategorized/Uppfaerd-thyding-GDPR.pdf.  

persónuupplýsinga með öruggum hætti.  Áhersluþættir í nýrri GDPR-reglugerð þekja 

einnig vítt gildissvið sem og sektarheimildir stjórnvalda sem voru ekki til staðar fyrir 

breytingarnar. Gildissvið GDPR-reglugerðarinnar telst hafa víðara landfræðilegt 

gildissvið þar sem það varðar alla aðila sem stjórna eða meðhöndla persónuupplýsingar 

innan Evrópusambandsins. Með víðara gildissviði er annars vegar talin aukin þörf á að 

samræma og auka réttarvernd einstaklinga sem er meginhlutverk GDPR-

reglugerðarinnar og hins vegar að auka gagnsæi með því að leggja auknar kröfur á aðila 

sem eru ábyrgir fyrir vinnslu með persónuupplýsingar.  

Aukin vernd veitir einnig einstaklingum heimild til þess að leita réttar síns til 

Persónuverndar innan hvers ríkis en innan hvers aðildarríkis þarf að vera sjálfstæð 

stofnun samkvæmt GDPR-reglugerðinni. Rétthafi getur leitað til Persónuverndar í því 

búsetulandi sem hann er skráður eða þar sem vinnsla með persónuupplýsingar eiga sér 

stað. GDPR-reglugerðin léttir einnig undir stjórnsýslulega byrði fjölþjóðlegra fyrirtækja. 

Fjölþjóðleg fyrirtæki eru fyrirtæki sem eru með starfsemi í fleiri en einu ríki innan ESB, 

hafa því einstaklingar rétt á samkvæmt EES-samningi að leita réttar síns til eftirlitsaðila 

persónuverndar í því ríki sem á við hverju sinni. Þessi framkvæmd er liður í einföldun á 

regluverki fyrir aðildarríkin með samræmingu laga að leiðarljósi. Samhliða auknum 

skyldum sem lagðar eru sérstaklega á fyrirtæki og stofnanir er að skipa 

persónuverndarfulltrúa eða vottunaraðila samkvæmt 35. gr. pvl.21  Þar sem vinnsla með 

persónuupplýsingar er í höndum stjórnvalds, eða meginstarfsemi ábyrgðar- og 

vinnsluaðila felst í umfangsmiklum vinnsluaðgerðum sem þarfnast reglubundins og 

kerfisbundins eftirlits með skráðum einstaklingum, og þar sem er umfangsmikil vinnsla 

viðkvæmra persónuupplýsinga eða upplýsinga sem varða sakfellingar í refsimálum og 

refsiverð brot.22 

Í næsta kafla verður fjallað um þau ákvæði GDPR-reglugerðarinnar sem höfundi þykja 

mikilvægust og eru til stuðnings á ritgerðarefninu sem er til umfjöllunar.   

 

                                                           
21 Lög nr. 90/2018, Lög um persónuvernd og vinnslu persónuupplýsinga 

https://www.althingi.is/lagas/nuna/2018090.html. 
22 Lög nr. 90/2018, Lög um persónuvernd og vinnslu persónuupplýsinga 

https://www.althingi.is/lagas/nuna/2018090.html. 

2.3 Ákvæði GDPR-reglugerðar 
 

GDPR-reglugerðin inniheldur ákvæði sem veitti aðildarríkjum Evrópusambandsins lítið 

svigrúm til þess að innleiða reglugerðina í lög eftir eigin útfærslum. Innleiðingaferli GDPR-

reglugerðar í lög á Íslandi hefur verið gagnrýnd þar sem innleiðingin var framkvæmd eftir 

reglugerð EES en ekki tilskipun.23 Meginmunurinn á nýrri GDPR-reglugerð og fráfarandi 

eldri tilskipun nr. 95/46/EB um persónuvernd, er sá að með eldri tilskipuninni höfðu 

aðildarríki ESB svigrúm til að ákveða með hvaða hætti tilskipunin skyldi innleidd í lög. 

Öðru gilti með GDPR-reglugerðina þar sem aðildarríkin höfðu lítið svigrúm til að meta 

hvernig skyldi staðið að innleiðingu í landslög og eftirfylgni við reglugerðina.24 Munurinn 

felst í eðli reglugerðarinnar þar sem um verulega íþyngjandi löggjöf er innleidd um 

ábyrgðaraðila og stigsmunur er á tilskipun og reglugerð. Við yfirferð á ákvæðum GDPR-

reglugerðar er hægt að greina sérstaklega hvað þótti mikilvægast að breyta og hverjar 

aðaláherslurnar breytinganna voru og hvers vegna þótti tímabært að setja fram 

breytingar á persónuvernd. 

 Samkvæmt ákvæði 1. gr. GDPR-reglugerðar er sérstaklega kveðið á um verndun 

einstaklinga í tengslum við vinnslu með persónuupplýsingar sem teljast til 

grundvallarréttinda og vísað er í 1. mgr. 8. gr. sáttmála Evrópusambandsins, „sáttmálann 

um grundvallarréttindi“ og í 1. mgr. 16. gr. sáttmálans um starfshætti Evrópusambandsins, 

þar sem hver einstaklingur nýtur réttarverndar um meðferð persónuupplýsinga. 25 

Ákvæði 2. gr. GDPR-reglugerðar kveður á um frelsi og velferð einstaklinga án tillits til 

ríkisfangs og búsetu og er ætlað að stuðla að styrkingu og samleitni efnahagskerfa sem 

mynda innri markað. Ákvæði 3. gr. GDPR-reglugerðar kveður á um að leitast sé við að 

samræma vernd grundvallarréttinda og frelsi einstaklinga á þeim þáttum sem kveðið er á 

um í ákvæðum 1. og 2. gr. og þannig tryggja frjálst flæði persónuupplýsinga milli 

aðildarríkjanna. Ákvæði 4. gr. GDPR-reglugerðar er yfirgripsmikið og kveður á um að 

                                                           
23 Þingskjal, 1029/148. Frumvarp til laga um persónuvernd og vinnslu persónuupplýsinga 

rhttps://www.althingi.is/altext/148/s/1029.html.   
24 An Osterman Research White Paper. „GDPR Compliance and its Impact on Security and data protection 

programs“ https://4b0e0ccff07a2960f53e-707fda739cd414d8753e03d02c531a72.ssl.cf5.rackcdn.com/wp-

content/uploads/2017/02/GDPR-Compliance-and-Its-Impact-on-Security-and-Data-Protection-Programs-

HPE.pdf?v=20.  
25 Reglugerð Evrópuþingsins og ráðsins (ESB) 2016/679 27. apríl 2016.  

https://www.personuvernd.is/media/uncategorized/Uppfaerd-thyding-GDPR.pdf. 

markmið með vinnslu persónuupplýsinga eigi að þjóna mannkyninu fyrst og fremst. Þar 

segir eftirfarandi: 

„Vinnsla persónuupplýsinga ætti að hafa það að markmiði að þjóna mannkyninu. 

Rétturinn til verndar persónuupplýsingum er ekki ófrávíkjanlegur, hann þarf að 

ígrunda í tengslum við hlutverk hans í samfélaginu og vega hann og meta gagnvart 

öðrum grundvallarréttindum í samræmi við meðalhófsregluna. Í þessari reglugerð eru 

öll grundvallarréttindi og mannfrelsi virt og þeim meginreglum fylgt sem eru 

viðurkenndar í sáttmálanum um grundvallarréttindi eins og þær koma fram í 

sáttmálum, einkunn varðandi friðhelgi einkalífs og fjölskyldu, heimils og samskipta, 

vernd persónuupplýsinga, hugsana-samvisku- og trúfrelsi, tjáningar- og 

upplýsingafrelsi, frelsi til atvinnurekstrar, rétt til skilvirks úrræðis til að leita réttar 

síns og réttlátrar málsmeðferðar fyrir dómi og fjölbreytni menningar, trúarbragða og 

tungumála.“ 

Talað er um mikinn hraða í tækniþróun og hnattvæðingu sem leiðir til nýrra viðfangsefna 

varðandi persónuvernd samkvæmt 6. gr. GDPR-reglugerðar, þar sem einstaklingar 

opinbera eigin persónuupplýsingar í auknum mæli á alþjóðavísu. Ákvæði 7. gr. greinir um 

mikla þörf fyrir að komið sé á „öflugum og heildstæðum ramma um persónuvernd“ innan 

Sambandsins og því veitt eftirfylgni vegna mikilvægi þess að skapa það traust fyrir 

stafrænt hagkerfi til að eflast og þróast á öllum innri markaði.26 Ákvæði 8. gr. GDPR-

reglugerðar er um innleiðingu reglugerðarinnar í landslög, þar sem setja megi fram í 

lögum aðildarríkjanna skýringar eða takmarkanir á reglum þegar það á við. 

Aðildarríkjunum er jafnframt heimilt að fella ákveðna þætti úr reglugerðinni í landslög, 

það sem þykir nauðsynlegt og til samræmis og skilningarauka á landslögum. Ákvæði 10. 

gr. GDPR-reglugerðar kveður á um nauðsyn þess að tryggja samræmda og öfluga vernd 

persónuupplýsinga til handa einstaklingum innan ESB og ætti verndin að vera sambærileg 

í öllum aðildarríkjum.  

 

 

                                                           
26 Reglugerð Evrópuþingsins og ráðsins (ESB) 2016/679. 27. apríl 2016 

https://www.personuvernd.is/media/uncategorized/Uppfaerd-thyding-GDPR.pdf. 

2.4 Innleiðing GDPR-reglugerðar í íslenskan rétt 
 

Ísland undirritaði samning um Evrópska efnahagssvæðið í Porto 2. maí 1992 og varð þar 

með aðildarríki að EES-samningi sem tók gildi á Íslandi 1. janúar 1994. EES-samningurinn 

gerir ráð fyrir að öll EFTA-ríkin innan EES taki yfir löggjöf frá ESB sem fellur undir 

gildissvið samningsins.27 EES-samningnum er ætlað að stuðla að einsleitni EFTA-ríkjanna 

þegar kemur að regluverki. Í lögum um Evrópska efnahagssvæðið nr. 2/1993 er gerður 

munur á a- og b- lið 7. gr. EES, þar sem í a-lið 1. mgr. EES er krafa um að gerðir sem eru á 

við reglugerðir verði innleiddar sem reglugerðir í landsrétt. Í b- lið 1. mgr. EES er kveðið 

á um heimildir yfirvalda til að velja um hvaða form og aðferðir séu notaðar við 

framkvæmd gerðarinnar sem er líkt við eða er tilskipun. Reglugerðir eru innleiddar í 

íslenskan rétt þegar búið er að þýða textann og aðlaga hann að íslenskum aðstæðum. 

Innleiðing GDPR-reglugerðar á Íslandi fór fram með þeim hætti að íslensk stjórnvöld sem 

aðildarríki að ESS-samningi voru skyldug að innleiða GDPR reglugerðina í íslenskan rétt 

þar sem GDPR-reglugerðin hefur áhrif á innri markað Evrópu. Með allar sameiginlegar 

ákvarðanir ESB- þingsins og ráðsins um ESB-reglugerðir, er það hlutverk Alþingis að 

leggja mat á hvort þurfi að gera lagabreytingar til samræmis við reglugerðina sjálfa. Fer 

það eftir því hvers eðlis reglugerðin er og ákvæðum gildandi laga eru fyrir. Samkvæmt 7. 

gr. EES samningsins er fjallað um hvernig innleiðing EES-gerðar skuli innleiddar í 

landsrétt.  

„Gerðir sem vísað er til eða er að finna í viðaukum við samning þennan, eða 

ákvörðunum sameiginlegu EES- nefndarinnar, binda samningsaðila og er þær eða 

verða teknar upp í landsrétt sem hér segir: 

a. Gerð sem samsvarar reglugerð EBE skal sem slík tekin upp í landsrétt samningsaðila; 

b. Gerð sem samsvarar tilskipun EBE skal veita yfirvöldum samningsaðila val um form 

og aðferð við framkvæmdina.“ 

Innleiðing GDPR-reglugerðarinnar í lög var viðamikið og flókið ferli fyrir öll aðildarríkin. 

Íslandi, sem eitt af aðildarríkjum, var skylt að framfylgja reglugerð EES og innleiða 

reglugerðina í íslensk lög. Í framhaldi af samþykkt reglugerðar nr. 216/679 um 

persónuvernd voru lög nr. 90/2018 um persónuvernd og vinnslu persónuupplýsinga 

                                                           
27 Stjórnarráðið, „Samningurinn um Evrópska efnahagssvæðið (EES-samningurinn) 

https://www.stjornarradid.is/verkefni/utanrikismal/evropusamvinna/ees-upplysingaveitan/almennt-um-ees-

samninginn/.  

(pvl.)28  samþykkt á Alþingi þann 15. júlí 2018. Eins og fram hefur komið eru hendur 

stjórnvalda bundnar með innleiðingaraðferðir reglugerða, sbr. ákvæði a-liðar 7. gr. EES- 

samnings. Framkvæmd stjórnvalda við innleiðingu GDPR-reglugerðarinnar hefur verið 

gagnrýnd samkvæmt frumvarpi29 þar sem talið er að innleiðing hafi ekki verið í samræmi 

við skilyrði EES-samningsins. Í greinargerð með frumvarpinu um persónuverndarlög er 

ítarleg umfjöllun um val á innleiðingu reglugerðar ásamt nefndaráliti allsherjar- og 

menntamálanefndar. Samkvæmt nefndaráliti var markmið lagasetningar að:  

„...lögfesta ákvæði reglugerðar Evrópuþingsins og ráðsins (ESB) nr. 2016/679 frá 27. 

apríl 2016, eins og hún er tekin upp í EES samninginn, og hins vegar að setja frekari 

ákvæði til fyllingar og viðbótar reglugerðinni þar sem hún heimilar eða mælir fyrir um 

að settar séu sérreglur í landslög.“30  

Kafli 3. Áhrif GDPR-reglugerðar og skyldur 

 

3.1 Almennt  
 

 Í þessum hluta ritgerðarinnar verður áhrif persónuverndar fyrir einstaklinginn skoðuð 

sem og þýðing persónuverndarlaga. Fjallað verður um réttindi einstaklingsins til að 

andmæla vinnslu persónuupplýsinga, mikilvægar skyldur ábyrgðar- og vinnsluaðila fyrir 

meðhöndlun persónuupplýsinga og fyrirhugaðan tilgang þegar kemur að vinnslu með 

persónuupplýsingar. Til að fá niðurstöðu í rannsóknarspurninguna sem er til grundvallar 

þarf að skoða og leggja mat á verklag, skyldur og regluverk. Kannað verður hvaða þýðingu 

persónuverndarlög hafa fyrir einstaklinginn, greint verður frá eftirlitshlutverki stofnunar 

Persónuverndar á Íslandi með ábyrgðar-og vinnsluaðilum, auk þess sem lögmætar 

heimildir fyrir vinnslu með persónuupplýsingar verða skoðaðar, þar sem samþykki hins 

skráða er mikilvægasta heimildin. 31  Þessi umfjöllun rammar inn mikilvægi 

persónuverndar og þörfina fyrir skýru og gagnsæju regluverki. Ábyrgðaraðilar verða að 

hafa góða þekkingu og vitund á hvað er heimilt og hvað ekki samkvæmt ákvæðum pvl. og 

                                                           
28 Lög nr. 90/2018,Lög um persónuvernd og vinnslu persónuupplýsinga 

https://www.althingi.is/lagas/nuna/1993002.html.  
29 Þingskjal, 1029/148. Frumvarp til laga um persónuvernd og vinnslu persónuupplýsinga 

https://www.althingi.is/altext/148/s/1029.html.  
30 Þingskjal, 1029/148. Frumvarp til laga um persónuvernd og vinnslu persónuupplýsinga 

https://www.althingi.is/altext/148/s/1281.html.  
31 Persónuvernd, „Hvaða reglur gilda um samþykki fyrir vinnslu persónuupplýsinga?“ 

https://www.personuvernd.is/einstaklingar/spurt-og-svarad/allar-spurningar-og-svor/hvada-reglur-gilda-um-

samthykki-fyrir-vinnslu-personuupplysinga.  



 

12 
 

GDPR-reglugerðarinnar. Umfjöllunin í næstu köflum snýr að pvl. og GDPR-reglugerðinni, 

þar sem greint verður frá lagabreytingum og skyldum sem urðu með tilkomu GDPR-

reglugerðarinnar og hverju breytingarnar hafa skilað til samfélagsins.  

 3.2 Áhrif GDPR-reglugerðar 
 

Innleiðing GDPR-reglugerðarinnar í lög tryggir réttindi einstaklinga með því að fullnægja 

grunnþörfum um sanngirni, gagnsæi, skýran og málefnalegan tilgang, meðalhóf, 

áreiðanleika, afmarkaðan varðveislutíma og öryggi. 32  Persónuupplýsingar eru hluti af 

okkur sjálfum sem einstaklingum, upplýsingarnar sem að einstaklingum snúa eru 

verðmæti sem hver og einn á einn og sér og getur sá hinn sami stjórnað notkun 

upplýsinganna. Helstu markmið með breytingu reglugerðar um persónuvernd var að 

styðja betur við einstaklinginn með vernd og efla vitund um að í persónuupplýsingum 

felast mikilvæg verðmæti, verðmæti sem mögulega aðrir geta nýtt sér í góðum eða 

slæmum tilgangi. GDPR-reglugerðin hefur þá þýðingu að hún veitir einstaklingum aukin 

réttindi og þar með völd samkvæmt lögum. Vald einstaklingsins er réttur samkvæmt 

lögum til þess að fá staðfestingu á hvenær og í hvaða tilgangi persónuupplýsingar eru 

unnar, vald til þess að fá persónuupplýsingum um sig eytt séu þær ekki sóttar og 

meðhöndlaðar samkvæmt lögum um persónuvernd. Það er mat höfundar að breytingar á 

lögum um persónuvernd varða alla einstaklinga og mörg starfs- og þjónustusvið 

samfélagsins, hvort sem það er einstaklingurinn sjálfur, notandinn á samfélagsmiðlum, 

viðskiptavinurinn eða starfsmaður fyrirtækis. 

3.3 Samþykki hins skráða  
 

Hugtakið samþykki er grundvallarhugtak í upplýsingapersónurétti. Hugtakið felur í sér 

sjálfsákvörðunarrétt einstaklinga fyrir samþykki fyrir vinnslu eigin persónuupplýsinga.33 

Skilgreining á samþykki kom fram í 7. tl. 1. mgr. 2. gr. brottfallinna pvl. þar sem samþykki 

er skilgreint sem: „sérstök og ótvíræð yfirlýsing sem einstaklingur gefur gegn fúsum og 

frjálsum vilja, einstaklingurinn sé samþykkur vinnslu tiltekinna persónuupplýsinga og sé 

meðvitaður um tilgang vinnslunnar.“34 Samkvæmt 10. gr. núgildandi pvl. er samþykki ein 

                                                           
32 Persónuvernd, (2018) „Ný persónuverndarlöggjöf, réttindi einstaklinga“ Kynningarfundur Akureyri. 

https://www.personuvernd.is/media/glaerukynningar-pv/Kynningarfundur_2018-Rettindi_einstaklinga_ThS.pdf. 
33 Sigrún Jóhannesdóttir, (2015) Persónuverndarlög: skýringarrit, Reykjavík. bls. 113. 
34 Lög nr.77/2000, Lög um persónuvernd og meðferð persónuupplýsinga 

https://www.althingi.is/lagas/nuna/2018090.html. 

af almennu heimildum fyrir vinnslu með persónuupplýsingar. Verður því að liggja skýrt 

fyrir áður en vinnsla hefst að samþykkið hafi sannanlega verið veitt, þar sem um mikilvæg 

réttindi er að ræða. Er það mat höfundar að á tímum Internets og samfélagsmiðla hefur 

þessi mikilvægi þáttur aukist mikið.  

3.4 Skyldur ábyrgðaraðila  
 

Fjallað er um skyldur ábyrgðaraðila í 23.-28. gr. pvl. Hugtakið ábyrgðaraðili er lýsandi 

hugtak yfir þann aðila sem ber ábyrgðina og er hlutverk ábyrgðaraðilans skilgreint í 1. 

mgr. 15. gr. GDPR-reglugerðar. 35  Hlutverk ábyrgðaraðilans er einnig að koma 

upplýsingum til skila til hins skráða um tilgang vinnslunnar. Það veltur á eðli og umfangi 

vinnslunnar með persónuupplýsingar hverju sinni, hversu mikla og ítarlega fræðslu 

ábyrgðaraðilanum ber að veita hinum skráða. Samkvæmt 6. tl 1. mgr. 3. gr. pvl. getur 

ábyrgðaraðili verið einstaklingur, fyrirtæki, stjórnvald eða annar aðili. 36  Skyldur 

ábyrgðaraðilans voru auknar með GDPR-reglugerðinni, skyldur sem varða skilyrði um 

aukið gagnsæi, auknar öryggisráðstafanir, vinnsluaðferðir og skrár yfir vinnslustarfsemi 

við vinnslu með persónuupplýsingar ásamt samvinnu við stofnun Persónuverndar með 

skipun persónuverndarfulltrúa. 37  Uppfylli ábyrgðaraðilinn ekki skyldur samkvæmt 

ákvæðum pvl. kemur það í hlut Persónuverndar að stöðva vinnslu ábyrgðaraðilans. 

Persónuupplýsingar sem hafa verið unnar verður eytt að hluta eða í heild sinni. 

Persónuvernd hefur einnig heimild til þess að leggja bann við notkun upplýsinganna 

samkvæmt 40. gr. pvl. Ábyrgðaraðila er skylt að tryggja að vinnsla með 

persónuupplýsingar uppfylli öll lagaleg skilyrði áður en vinnslan fer fram. 38 

Ábyrgðaraðilinn ákveður einnig þann búnað sem er notaður og vinnsluaðferðir sem 

notaðar eru við meðhöndlun og vinnslu persónuupplýsinganna.39  

 

 

                                                           
35 Reglugerð Evrópuþingsins og ráðsins (ESB) 2016/679. 27. apríl 2016  

https://www.personuvernd.is/media/uncategorized/Uppfaerd-thyding-GDPR.pdf. 
36 Lög nr. 90/2018, Lög um persónuvernd og vinnslu persónuupplýsinga 

https://www.althingi.is/lagas/nuna/2018090.html 
37 Lög nr. 90/2018, Lög um persónuvernd og vinnslu persónuupplýsinga 

https://www.althingi.is/lagas/nuna/2018090.html. 
38 Sigrún Jóhannesdóttir, (2015) Persónuverndarlög: skýringarrit. Reykjavík. bls. 86 
39 Sigrún Jóhannesdóttir, (2015) Persónuverndarlög: skýringarrit. Reykjavík. bls. 85 

3.5 Skyldur vinnsluaðila  
 

Fjallað er um vinnsluaðila í 5. tl. 1. mgr. 2. gr. pvl. Vinnsluaðili er sá sem hefur umsjón með 

vinnslu persónuupplýsinga fyrir hönd ábyrgðaraðila. Grunnskilyrðið er að 

ábyrgðaraðilinn hafi heimildir fyrir þeirri vinnslu sem hann setur vinnsluaðilanum fyrir. 

Vinnsluaðili er sá sem heldur úti upplýsingakerfum, sér um uppsetningu á kerfum og 

sinnir viðhaldi á tölvubúnaði fyrir ábyrgðaraðila.40 Fjallað er um vinnsluaðila í 3. mgr. 13. 

gr. pvl. þar sem kemur skýrt fram að vinnsluaðili hefur aðeins heimild til að vinna með 

persónuupplýsingar í samræmi við fyrirmæli ábyrgðaraðila, nema lög kveði á um annað. 

Skilgreining á hlutverki vinnsluaðila í pvl. er sambærilegt og 8. tl. 4. gr. GDPR-reglugerðar. 

Þar er vinnsluaðili skilgreindur sem sá „aðili sem vinnur persónuupplýsingar á vegum 

ábyrgðaraðila“. Vinnsluaðili getur verið einstaklingur, lögaðili, opinber aðili, stofnun eða 

annar aðili samkvæmt skilgreiningu 8. tl. 4. gr. GDPR-reglugerðar. Ákvæði pvl. um skyldur 

ábyrgðaraðila gilda einnig um vinnsluaðila. Við innleiðingu GDPR-reglugerðar var sú 

breyting gerð að vinnsluaðilinn ber sömu ábyrgð og ábyrgðaraðilinn en báðir aðilar bera 

ábyrgð á þeim tjónum sem þeir kunna að valda með vinnslu sem fer gegn ákvæðum GDPR-

reglugerðar.41 

3.6 Skipun persónuverndarfulltrúa  
 

Við innleiðingu GDPR-reglugerðarinnar varð breyting sem kveður á um skipun 

persónuverndarfulltrúa samkvæmt 1. mgr. 35. gr. pvl. Breytingin á við um skyldur sem 

lagðar eru á ábyrgðar- og vinnsluaðila með vinnslu persónuupplýsinga, sem tryggir 

einstaklingum nægjanlega og örugga vernd.42 Skipa verður Persónuverndarfulltrúa eða 

vottunaraðila hjá öllum stofnunum, ráðuneytum, sveitarfélögum og ákveðnum 

fyrirtækjum sem sinna verkefnum í þágu almannahagsmuna eða eru að meirihluta í eigu 

ríkisins. Hlutverk Persónuverndarfulltrúans er að vera tengiliður við eftirlitsstofnun 

Persónuverndar. Fulltrúinn er tilnefndur á grundvelli faglegrar hæfni samkvæmt 3. tl. 1. 

mgr. 35. gr. pvl. og verður að hafa greinargóða sérþekkingu á persónuverndarlögum sem 

                                                           
40 Alþingi: Alþt. 1999-2000, A-deild, bls. 2715.  
41 Reglugerð Evrópuþingsins og ráðsins (ESB) 2016/679. 27. apríl 2016  

https://www.personuvernd.is/media/uncategorized/Uppfaerd-thyding-GDPR.pdf. 
42 Þingskjal, 1029/148. Frumvarp til laga um persónuvernd og vinnslu persónuupplýsinga. 

https://www.althingi.is/altext/148/s/1029.html.  

og lagaframkvæmd.43 Hvorki eru gerð sérstök skilyrði um að viðkomandi fulltrúi þurfi að 

vera lögfræðimenntaður né að hann hafi hlotið sérstaka vottun á sviði persónuverndar. 

Þykir mikilvæg hæfni og sérþekking á persónuverndarmálum vigta meira en menntun á 

sviði lögfræðinnar. Persónuverndarfulltrúi fer með það hlutverk að fylgjast með, að 

fyrirtæki og stofnanir fari eftir lögum um persónuvernd og er fulltrúinn ekki í 

persónulegum ábyrgðum sé skyldum ábyrgðaraðilans ekki framfylgt. Hann getur hins 

vegar borið refsiábyrgð, ef um alvarleg brot á þagnarskyldu er að ræða samkvæmt 20., 29. 

og 30. gr. pvl. Brot gegn ákvæðunum getur varðað refsingu sem varðar sektum eða 

fangelsi allt að einu ári.44 Brotið þarf að vera af ásetningi en í frumvarpi laga um vinnslu 

persónuupplýsinga í löggæslutilgangi er kveðið á um það í 2. mgr. 33. gr  frumvarpsins um 

að refsingin taki mið af ákvæði 136. gr. almennra hegningarlaga sem fjallar um  

þagnarskyldu opinberra starfsmanna. 45  Engin slík mál um alvarleg brot 

persónuverndarfulltrúa eða vottunaraðila hafa komið upp hjá Persónuvernd þegar þetta 

er skrifað.  Ábyrgðarskyldan fellur því á fyrirtækið eða stjórnvaldið sem þarf að geta tryggt 

og sýnt fram á að vinnsla með persónuupplýsingar sé með öruggum hætti og  í samræmi 

við lagákvæði pvl..46  

 

 

 

 

 

 

 

 

                                                           
43 Persónuvernd, „Persónuverndarfulltrúi“ https://www.personuvernd.is/fyrirtaeki-og-stjornsysla/spurt-og-

svarad/allar-spurningar-og-svor/personuverndarfulltrui-1.  
44 Lög nr. 90/2018, Lög um persónuvernd og vinnslu persónuupplýsinga 

https://www.althingi.is/lagas/nuna/2018090.html. 
45 Þingskjal, 1681/555. Nefndarálit um frumvarp til laga um vinnslu persónuupplýsinga í löggæslutilgangi. 

https://www.althingi.is/altext/149/s/1681.html. 
46 Lög nr. 90/2018, Lög um persónuvernd og vinnslu persónuupplýsinga 

https://www.althingi.is/lagas/nuna/2018090.html. 

3.7 Eftirlitsstofnunin Persónuvernd 
 

Persónuvernd tók til starfa á Íslandi 1. janúar 2001.47 Persónuvernd er sjálfstæð og óháð 

eftirlitsstofnun með sérstaka stjórn sem skipuð er samkvæmt markmiðum 2. mgr. 1. gr. 

pvl. Hlutverk Persónuverndar er eftirlit með framkvæmd GDPR-reglugerðar 

Evrópuþingsins og ráðsins.48 Aðildarríkjum ESB ber að setja upp stofnun Persónuverndar 

innan hvers ríkis samkvæmt 52. gr. GDPR-reglugerðar þar sem gert er ráð fyrir að hvert 

ríki innan ESB tryggi Persónuvernd nægjanlegt fjármagn og mannafla til að sinna 

eftirlitshlutverki sínu á fullnægjandi hátt.49 Verkefni Persónuverndar er skilgreint í 39. gr. 

pvl. þar sem segir: „Persónuvernd er eftirlitsstjórnvald skv. VI. Kafla reglugerðarinnar og 

annast eftirlit með framkvæmd hennar, laga þessara, sérákvæða í lögum sem fjalla um 

vinnslu persónuupplýsinga og annarra reglna um efnið.“50 Persónuvernd á að vera leiðandi 

á sviði persónuverndar og meðferð persónuupplýsinga og leitast við að tryggja, að 

stofnanir sem og einkaaðilar hafi haldgóða þekkingu til að framfylgja lögum um 

persónuvernd.51 Mikilvægasta hlutverk Persónuverndar er skilgreint í 1. tl. 4. mgr. 39. gr. 

pvl. þar sem segir að að efla vitund og skilning á áhættu,  bæði hjá einstaklingum sem og 

ábyrgðar- og vinnsluaðilum. Persónuvernd skal sjá til þess að vitund um persónuvernd sé 

til staðar, vitund fyrir þeirri áhættu sem fylgir allri vinnslu með persónuupplýsingar, 

vitund fyrir þeim reglum og verndarráðstöfunum sem gerðar eru sem og réttindi og völd 

sem einstaklingar hafa, með það að markmiði að almenningur geti staðið vörð um réttindi 

sín sem og friðhelgi einkalífs.52 Af skipuriti Persónuverndar, sbr. mynd nr. 1.1, má sjá 

hversu viðamiklu og víðtæku starfi stofnunin starfar eftir við eftirlitstörf og regluverk.  

                                                           
47 Persónuvernd, „Ársskýrsla 2001“ https://www.personuvernd.is/media/frettir/arsskyrsla-2001.pdf.  
48 Lög nr. 90/2018, Lög um persónuvernd og vinnslu persónuupplýsinga. 

https://www.althingi.is/lagas/nuna/1993002.html.  
49 Persónuvernd, „Umsögn persónuverndar um tillögu þingsályktunar um fjármálaáætlun 2018-

2022“https://www.althingi.is/altext/erindi/146/146-1003.pdf. 
50 Lög nr. 90/2018, Lög um persónuvernd og vinnslu persónuupplýsinga 
https://www.althingi.is/lagas/nuna/2018090.html. 
51 Lög nr. 90/2018, Lög um persónuvernd og vinnslu persónuupplýsinga 

https://www.althingi.is/lagas/nuna/2018090.html. 
52 Þingskjal, 1029/148. Frumvarp til laga um persónuvernd og vinnslu persónuupplýsinga. 

https://www.althingi.is/altext/148/s/1281.html. 

Mynd 1.1 Yfirlitsmynd af skipuriti Persónuverndar.53 

Samkvæmt nýrri ársskýrslu Persónuverndar er veruleg aukning í tilkynningum til 

Persónuverndar frá 2018-2019 en árið 2019 er fyrsta heila árið síðan pvl. tóku gildi.54  

Í ávarpi forstjóra Persónuverndar í ársskýrslu fyrir árið 2019 kemur fram: 

 „Á tímum mikilla tækniframfara á heimsvísu, oft á kostnað persónuverndar 

einstaklinga, verður að telja þessa stöðu alvarlega.“   

Samkvæmt nýskráðum málum Persónuverndar frá árum 2002-2019 má sjá mikla 

aukningu á tilkynningum og afgreiðsla flóknari mála tekur lengri tíma en áður. Safnast því 

upp óafgreidd mál á milli ára. Í upphafi árs 2019 voru alls 1.171 óafgreidd mál frá fyrri 

árum og fjöldi afgreiddra mála árið 2019 voru alls 2.984 samkvæmt tölulegum 

upplýsingum úr ársskýrslu 2019.55 

 

                                                           
53 Persónuvernd, „Skipurit yfir starfsemi Persónuverndar“ https://www.personuvernd.is/personuvernd/starfsfolk-

og-stjorn/  
54 Persónuvernd, „Ársskýrsla 2019“ https://www.personuvernd.is/media/uncategorized/Arsskyrsla-
Personuverndar-2019.pdf. 
55 Persónuvernd, „Ársskýrsla 2019“ https://www.personuvernd.is/media/uncategorized/Arsskyrsla-

Personuverndar-2019.pdf. 

Tölur fyrir afgreidd mál sýna 70% aukningu á milli ára við afgreiðslu mála, en 

Persónuvernd gefur út þá skýringu að fjölga hafi þurft starfsfólki vegna aukinna 

tilkynninga og mál sem voru léttari í afgreiðslu voru afgreidd fyrr og flóknari mál látin 

bíða. Skýrir það uppsöfnun á milli ára.56 

 

 

 

 

 

 

 

 

 

Mynd 1.2 Fjöldi nýskráðra mála Persónuverndar frá 2001-201957 

Starfsmenn Persónuverndar eru 17 talsins fyrir utan stjórn. Hlutverk Persónuverndar er 

að annast eftirlit og viðurlög samkvæmt VII. kafla. pvl., um viðurlögin er fjallað í ákvæðum 

38. gr. til 51. gr. Í þessum ákvæðum pvl. er tilgreint um starfsemi, skipulag stofnunar sem 

og stjórnsýslu, hvernig skipun stjórnar fari fram sem og verkefni sem stofnunin veitir 

eftirlit með. 58  Persónuvernd tekur ekki við fyrirmælum frá stjórnvöldum eða öðrum 

aðilum. Persónuvernd fer með úrskurðarvald í ágreiningsmálum um vinnslu 

persónuupplýsinga. Ákvarðanir Persónuverndar eru byggðar á meginreglum pvl. og laga 

nr. 75/2019 um vinnslu persónuupplýsinga í löggæslutilgangi ásamt reglugerð 

Evrópuþingsins og ráðsins (ESB) 2016/679. 59  Niðurstöðum Persónuverndar er ekki 

skotið til annarra stjórnvalda, en aðilum máls er heimilt að leita til dómstóla með 

                                                           
56 Persónuvernd, „Ársskýrsla 2019“ https://www.personuvernd.is/media/uncategorized/Arsskyrsla-

Personuverndar-2019.pdf. 
57 Persónuvernd, „Ársskýrsla 2019“ https://www.personuvernd.is/media/uncategorized/Arsskyrsla-

Personuverndar-2019.pdf. 
58 Lög nr. 90/2018, Lög um persónuvernd og vinnslu persónuupplýsinga 

https://www.althingi.is/lagas/nuna/1993002.html.  
59 Persónuvernd, „Lög og reglur um persónuvernd“ https://www.personuvernd.is/log-og-reglur/log-um-

personuvernd.  

venjubundnum hætti samkvæmt 38. gr. pvl.60 Eftir innleiðingu GDPR-reglugerðar mæðir 

mikið á Persónuvernd sem eftirlitsstofnun, þar sem valdsvið Persónuverndar er 

víðtækara við úrlausnir mála með beitingu sektarheimilda. 

Kafli 4. Vernd persónuupplýsinga  

 

4.1 Almennt um persónuvernd 
 

Lög um persónuvernd og vinnslu persónuupplýsinga hafa það að markmiði að farið sé 

með persónuupplýsingar í samræmi við grundvallarsjónarmið, meginreglur laga og 

friðhelgi einkalífs. 61  Lög um persónuvernd tryggja einnig áreiðanleika og gæði 

persónuupplýsinga sem og frjálst flæði á innri markaði Evrópska efnahagssvæðisins.62 

Við innleiðingu GDPR-reglugerðarinnar nr. 2016/679 féll eldri tilskipun um 

persónuvernd nr. 95/46/EB úr gildi. Þrátt fyrir það að eldri tilskipun sé fallin úr gildi 

standa markmið og meginreglur persónuverndar enn fyrir sínu. Samkvæmt 9. lið 

formálsorða GDPR-reglugerðar segir: 

„...en hún hefur ekki náð að sporna gegn sundurlausri framkvæmd persónuverndar 

innan Sambandsins, réttaróvissu eða þeim útbreiddu hugmyndum meðal almennings 

að fyrir hendi sé veruleg áhætta fyrir hvern einstakling, einkum í tengslum við 

netnotkun.“ 

Meginmarkmið GDPR-reglugerðarinnar er að vera réttindamiðuð og byggjast á þörfum 

stafræns markaðar sem og nauðsyn þess að öll framkvæmd sé samræmd. GDPR-

reglugerðin felur einnig í sér aukin réttindi til handa einstaklingum, þar sem réttur til að 

gleymast og réttur til gagnaflutnings er viðbót.63 Markmið GDPR-reglugerðarinnar er að 

auka réttarvernd til handa einstaklingum við meðhöndlun og vinnslu persónuupplýsinga 

ásamt því að samræma löggjöf aðildarríkjanna, sem stuðlar að frjálsu flæði um innri 

markað Evrópu. 64 

                                                           
60 Persónuvernd, „Hlutverk persónuverndar“ https://www.personuvernd.is/personuvernd/hlutverk-

personuverndar/. 
61 Reglugerð Evrópuþingsins og ráðsins (ESB) 2016/679. 27. apríl 2016 

https://www.personuvernd.is/media/uncategorized/Uppfaerd-thyding-GDPR.pdf. 
62 Stjórnarráðið, „Persónuvernd“ https://www.stjornarradid.is/verkefni/personurettur/personuvernd/.  
63 Þingskjal, 1029/148. Frumvarp til laga um persónuvernd og vinnslu persónuupplýsinga 

https://www.althingi.is/altext/148/s/1029.html.  
64 Lög nr. 90/2018, Lög um persónuvernd og vinnslu persónuupplýsinga 

https://www.althingi.is/lagas/nuna/1993002.html. 

4.2 Persónuupplýsingar 
 

Vernd persónuupplýsinga hvers einstaklings teljast til mikilvægustu mannréttinda. Því 

má fullyrða því að ákvæði um vernd persónuupplýsinga er að finna í alþjóðasáttmálum, 

stjórnarskrám sem og lagaákvæðum. Til að tryggja að vernd persónuupplýsinga sé að 

fullu tryggð þarf að meðhöndla upplýsingarnar í samræmi við grundvallarsjónarmið um 

friðhelgi einkalífs.65 Skilgreining á hvað séu persónuupplýsingar kemur fram í 2. tl. 1. mgr. 

3. gr. pvl.  

„Persónuupplýsingar eru upplýsingar um persónugreindan eða persónugreinanlegan 

einstakling „skráðan einstakling“; einstaklingur telst persónugreinanlegur ef unnt er 

að persónugreina hann, beint eða óbeint, svo sem með tilvísun í auðkenni eins og nafn, 

kennitölu, staðsetningargögn, netauðkenni eða einn eða fleiri þætti sem einkenna 

hann í líkamlegu, lífeðlisfræðilegu, erfðafræðilegu, andlegu, efnalegu, menningarlegu 

eða félagslegu tilliti. Persónuupplýsingar eru persónugreindar ef þær eru teknar út frá 

auðkenni um hinn skráða og persónugreinanlegar ef þær eru rekjanlegar til hins 

skráða“.   

4.3 Friðhelgi einkalífs og hinn skráði  
 

Einstaklingur er samkvæmt hugtaksskilgreiningu „hinn skráði“ (e. the data subject) þ.e. 

einstaklingur sem er aðgreinanlegur frá öðrum einstaklingi á grundvelli 

persónuauðkennis.66 Meginreglur í íslenskum rétti er að réttindi eru bundin við sérhvern 

lifandi einstakling, réttindin ná ekki til ófæddra eða látinna einstaklinga og falla alveg 

niður við andlát nema lög leiði til annars. 67  Til að vernd persónuupplýsinga sé með 

fullnægjandi hætti þarf vinnsla með persónuupplýsingar að vera í samræmi við 

grundvallarsjónarmið um friðhelgi einkalífs.68 Persónuvernd er ekki að finna orðrétt í 

stjórnarskrá Íslendinga né í Mannréttindasáttmála Evrópu (hér eftir skrifað MSE). 

Réttarkerfi Evrópusambandsins leggur mikla áherslu á að friðhelgi einkalífs sé verndað 

með fullnægjandi hætti sem og verndun persónuupplýsinga. Réttur einstaklinga til að 

ráða yfir eigin persónuupplýsingum, upplýsingar um vinnslu eigin persónuupplýsinga og 

                                                           
65 Þingskjal, 1029/148. Frumvarp til laga um persónuvernd og vinnslu persónuupplýsinga 

https://www.althingi.is/altext/148/s/1029.html.  
66 Sigrún Jóhannesdóttir, (2015) Persónuverndarlög: skýringarrit. Reykjavík. bls. 48. 
67 Sigrún Jóhannesdóttir, (2015) Persónuverndarlög: skýringarrit. Reykjavík. bls. 49. 
68 Þingskjal, 1029/148. Frumvarp til laga um persónuvernd og vinnslu persónuupplýsinga. 

https://www.althingi.is/altext/148/s/1029.html.   

réttur til að andmæla, telst vera þáttur í friðhelgi einkalífs.69 Persónuvernd fellur undir 

ákvæði 8. gr. MSE en þar segir um friðhelgi einkalífs:70 

1. Sérhver maður á rétt til friðhelgi einkalífs síns, fjölskyldu, heimilis og bréfaskipta.  

2. Opinber stjórnvöld skulu eigi ganga á rétt þennan nema samkvæmt því sem lög 

mæla fyrir um og nauðsyn ber til í lýðræðislegu þjóðfélagi vegna þjóðaröryggis, 

almannaheilla eða efnahagslegrar farsældar þjóðarinnar, til þess að firra glundroða 

eða glæpum, til verndar heilsu manna eða siðgæði eða réttindum og frelsi annarra.  

Verndun á friðhelgi einkalífs er einnig varið í Stjórnarskrá Íslendinga nr. 33/1944 (hér 

eftir skrifað „stjskr“). Samkvæmt 71. gr. stjskr. ber að virða friðhelgi einkalífs hvers 

einstaklings í hvívetna en þar segir eftirfarandi: 

1. Allir skulu njóta friðhelgi einkalífs, heimilis og fjölskyldu.  

2. Ekki má gera líkamsrannsókn eða leit á manni, leit í húsakynnum hans eða 

munum, nema samkvæmt dómsúrskurði eða sérstakri lagaheimild. Það sama á við um 

rannsókn á skjölum og póstsendingum, símtölum og öðrum fjarskiptum, svo og hvers 

konar sambærilega skerðingu á einkalífi manns.  

3.  Þrátt fyrir ákvæði 1. mgr. má með sérstakri lagaheimild takamarka á annan 
hátt friðhelgi einkalífs, heimilis eða fjölskyldu ef brýna nauðsyn ber til vegna 
réttinda annarra.  

Samkvæmt íslenskum rétti er vernd persónuupplýsinga grundvallarréttindi hvers 

einstaklings. Vernd persónuupplýsinga á einnig við hjá öðrum aðildarríkjum innan 

Evrópusambandsins. Samkvæmt 1. gr. GDPR-reglugerðarinnar segir:  

1. Í þessari reglugerð er mælt fyrir um reglur um vernd einstaklinga í tengslum við 

vinnslu persónuupplýsinga og um reglur er varða frjálsa miðlun persónuupplýsinga.  

2. Þessi reglugerð verndar grundvallarréttindi og frelsi einstaklinga, einkum rétt 

þeirra til verndar persónuupplýsingum. 

3. Hvorki skal takmarka né banna frjálsa miðlun persónuupplýsinga innan 

Sambandsins af ástæðum er varða vernd einstaklinga í tengslum við vinnslu 

persónuupplýsinga.  

 

                                                           
69 Sigrún Jóhannesdóttir, (2015) Persónuverndarlög: skýringarrit. Reykjavík. bls. 21-22. 
70 Lög nr. 62/1994, Lög um mannréttindasáttmála Evrópu https://www.althingi.is/lagas/nuna/1994062.html.  

4.4 Meginreglur persónuverndar 
 

Í íslenskum rétti eru meginreglur um vinnslu með persónupplýsingar sem tryggir 

einstaklingum réttarvernd. Þessar meginreglur eru sex talsins og eru stundum kallaðar 

„Gullnu reglurnar“.71 Meginreglurnar komu fram í 7. gr. fráfarandi laga um persónuvernd 

nr. 77/2000. Lagagreinin var upphaflega byggð á 6. gr. EES- tilskipunar um persónuvernd 

og kom fram í II. kafla GDPR-reglugerðar. Meginreglurnar er að finna í 8. gr. pvl. en við 

meginreglurnar bættust tvær mikilvægar grundvallarreglur við innleiðingu GDPR-

reglugerðarinnar, sem eru öryggisreglan og ábyrgðarskyldan. Þegar unnið er með 

persónuupplýsingar verður vinnslan að vera í samræmi við meginreglur laga. 

Meginreglurnar sem eru til grundvallar persónuvernd eru sanngirnisreglan, 

tilgangsreglan, hlutfallsreglan, áreiðanleikareglan og persónugreiningarreglan 72 ásamt 

öryggisreglu og ábyrgðarskyldu sem bættust við með innleiðingu GDPR-reglugerðar. 

Farið verður sérstaklega í meginreglur persónuverndar og hlutverk þeirra í næsta kafla.  

Sanngirnisreglan 

Sanngirnisreglan hefur einnig verið nefnd lögmætisreglan. Samkvæmt GDPR-reglugerð a-

lið 1. mgr. 5. gr. skal vinnsla með persónuupplýsingar fara fram með lögmætum, 

sanngjörnum og gagnsæjum hætti hvað varðar hinn skráða og byggð á sanngjörnum 

sjónarmiðum.73 Með pvl. varð breyting á orðalagi sanngirnisreglunnar frá því hvernig hún 

var tilgreind upphaflega í fráfarandi lögum nr. 77/2000 um persónuvernd. Viðbót við 

regluna var að vinnsla með persónuupplýsingar skuli vera með gagnsæjum hætti, sem er 

megináhersluþáttur úr GDPR-reglugerð. Vinnsla með persónuupplýsingar telst vera 

sanngjörn ef hún uppfyllir skyldur um upplýsingarétt og ábyrgðaraðili sinnir 

fræðsluskyldu til handa hinum skráða. Sjónarmið sanngirnisreglu veitir hinum skráða 

einstaklingi meiri möguleika á að standa vörð um eigin hagsmuni, gæta réttar síns og 

friðhelgi einkalífs. Grundvallarsjónarmið sanngirnisreglunnar er að vinnsla með 

                                                           
71 Persónuvernd, „Fræðsluefni fyrir persónuverndarfulltrúa“ 2. útgáfa. Október 2018. 

https://www.personuvernd.is/media/leidbeiningar-personuverndar/Fraedsluefni-fyrir-personuverndarfulltrua-2.-

utgafa.pdf.  
72 Lög nr. 90/2018, Lög um persónuvernd og vinnslu persónuupplýsinga. 

https://www.althingi.is/lagas/nuna/1993002.html.  
73 Sigrún Jóhannesdóttir, (2015) Persónuverndarlög: skýringarrit. Reykjavík. bls. 214. 

persónuupplýsingar skuli vera sanngjörn, málefnaleg og unnin eftir lögmætum 

forsendum í samræmi við vandaða vinnsluhætti.74  

Tilgangsreglan  

Tilgangsregluna er kveðið á um í 2. tl. 1. mgr. 8. gr. pvl. Samkvæmt tilgangsreglunni verður 

vinnsla með persónuupplýsingar að vera með skýrum, lögmætum og í málefnalegum 

tilgangi. Óheimilt er að vinna með upplýsingar í öðrum og ósamrýmanlegum tilgangi og 

varðar það brot á reglunni ef hinn skráði samþykkir vinnslu með persónuupplýsingar ekki 

fyrirfram. Þar segir.  

„…fengnar í skýrt tilgreindum og lögmætum tilgangi og ekki unnar frekar á þann hátt 

að samrýmanlegt sé þeim tilgangi; frekari vinnsla persónuupplýsinga vegna 

skjalavistunar í þágu almannahagsmuna, rannsókna á sviði vísinda eða sagnfræði eða 

í tölfræðilegum tilgangi skal, í samræmi við 1. mgr. 89. gr., ekki teljast samrýmanleg 

upphaflegum tilgangi.“  

Tilgangsreglan felur einnig í sér að ábyrgðaraðila ber lögum samkvæmt að ákveða 

fyrirfram í hvaða tilgangi vinnsla með persónuupplýsingar eigi að fara fram og honum er 

ekki heimilt að geyma unnar persónuupplýsingar til að nýta síðar í öðrum tilgangi.75 

GDPR-reglugerð og pvl. styrkir stöðu og réttindi þess skráða til að fá upplýsingar þegar 

vinnsla með persónuupplýsingar á sér stað. Meginreglan um gagnsæi tryggir það að 

einstaklingar geti og hafi rétt á að fá upplýsingar um tilganginn með vinnslu með 

persónuupplýsingar sem og rétt á að fá staðfestingu sem og tilkynningu um vinnslu 

persónuupplýsinga er lúta að þeim sjálfum. Vinnsla með persónuupplýsingar skal vera í 

samræmi við vandaða vinnsluhætti til að geta talist vera sanngjörn þar sem ábyrgðaraðili 

verður að gæta þess að gera viðeigandi öryggisráðstafanir ásamt því að veita fræðslu til 

hins skráða ásamt öðrum ábyrgðarskyldum.76 

Hlutfallsreglan 

Hlutfallsregluna er að finna í 3. tl. 1. mgr. 8. gr. pvl. Hlutfallsreglan eða meðalhófsreglan 

felur í sér að ávallt skuli haga vinnslu með persónuupplýsingar og notast við nægilegar og 

                                                           
74 Sama heimild.  
75 Sigrún Jóhannesdóttir, (2015) Persónuverndarlög: skýringarrit, bls. 219-220. Þar er einnig vísað til Alþt. 1999-

2000, A-deild, bls. 2724 og Páll Hreinsson, „Rafræn vinnsla persónuupplýsinga við meðferð stjórnsýslumála“, 

bls. 26. 
76 Sigrún Jóhannesdóttir, (2015) Persónuverndarlög: skýringarrit. Reykjavík. bls. 218. 

viðeigandi upplýsingar í réttu hlutfalli við það lögmæta markmið sem stefnt er að.77 Gæta 

þarf meðalhófs með tilgang og vinnslu á þeim gögnum sem aflað er og eru nýtt til 

vinnslunnar. Hlutfallsreglan er einnig matsregla, því leggja þarf mat á í hverju tilviki hvort 

vinnsla með persónuupplýsingar sé af nauðsyn á grundvelli einhvers tilgangs til að 

markmið náist. Hvorki er heimilt að safna, miðla persónuupplýsingum né varðveita þær 

nema nauðsyn krefjist.78 Sé þörfin fyrir vinnslunni sem slík ekki til staðar telst þar með  

heimildarákvæði hlutfallsreglunnar ekki vera uppfyllt. Hlutfallsreglan varðar ekki aðeins 

það magn persónuupplýsinga sem vinnslan nær til, reglan á einnig við um hverjir fá 

aðgang að upplýsingum, hvernig og hversu ítarlegar upplýsingarnar eiga að vera ásamt 

skilgreindum tímaramma yfir hversu lengi megi varðveita upplýsingarnar. Nái tímamörk 

fram yfir þann tíma sem telst nauðsynlegur gegn yfirlýstum og í lögmætum tilgangi telst 

það vera brot gegn reglunni.79 

Áreiðanleikaregla 

Áreiðanleikaregluna er að finna í 4. tl. 1. mgr. 8. gr. pvl. Innihald reglunnar kveður á um 

að ávallt skuli gæta þess að vinnsla með persónuupplýsingar séu áreiðanlegar og 

uppfærðar eftir þörfum, upplýsingarnar séu réttar á þeim viðmiðunartíma og lögmæt 

vinnsla sé til staðar sem endurspeglar þann veruleika sem verið er að lýsa á hlutlægan 

hátt.80 Samkvæmt d-lið 1. mgr. 5. gr. GDPR-reglugerðar er tilvísun í regluna en þar segir 

að persónuupplýsingar skulu vera: 

„áreiðanlegar og, ef nauðsyn krefur, uppfærðar; gera skal allar eðlilegar ráðstafanir 

til að tryggja að persónuupplýsingum, sem eru óáreiðanlegar, með hliðsjón af 

tilganginum með vinnslu fleira, verði eytt eða þær leiðréttar án tafar.“  

 
Markmið reglunnar eru að tryggja gæði á þeim upplýsingum sem unnið er með og koma í 

veg fyrir að óvönduð vinnsla valdi hinum skráða óhagræði og tjóni.81 

Persónugreiningarreglan 

Persónugreiningarregluna er að finna í 5. tl. 1. mgr. 8. gr. pvl. Samkvæmt reglunni skal 

gæta þess að upplýsingar sem útfærðar eru á persónugreinanlegu formi séu ekki lengur á 

                                                           
77 Sigrún Jóhannesdóttir, (2015) Persónuverndarlög: skýringarrit. Reykjavík. bls. 227. 
78 Sama heimild 
79 Sigrún Jóhannesdóttir, (2015) Persónuverndarlög: skýringarrit. Reykjavík. bls.? 
80 Páll Hreinsson, (2007) „Rafræn vinnsla persónuupplýsinga við meðferð stjórnsýslumála“, bls. 29. 
81 Sigrún Jóhannesdóttir, (2015) Persónuverndarlög: skýringarrit. Reykjavík. bls. 234. 

því formi en þörf beri til. Engin tímamörk eru útfærð í ákvæðinu sjálfu en þörfin ræðst af 

aðstæðum hverju sinni. 82  Markmið persónugreiningarreglu er að koma í veg fyrir að 

persónugreinanlegar upplýsingar safnist upp hjá ábyrgðaraðila, sem hefur í för með sér 

áhættu fyrir friðhelgi einkalífs hins skráða einstaklings.83 Samkvæmt e-lið 1. mgr. 5. gr. 

GDPR-reglugerðar segir að persónuupplýsingar skulu vera: 

„varðveittar á því formi að ekki sé unnt að persónugreina skráða einstaklinga lengur 

en þörf er á miðað við tilganginn með vinnslu upplýsinganna; heimilt er að geyma 

persónuupplýsingar lengur að því tilskildu að vinnsla þeirra þjóni einungis 

skjalavistun í þágu almannahagsmuna, rannsóknum á sviði vísinda eða sagnfræði eða 

í tölfræðilegum tilgangi, í samræmi við 1. mgr. 89. gr., og sé með fyrirvara um að 

gerðar verði þær viðeigandi tæknilegu og skipulagslegu ráðstafanir til að vernda 

réttindi og frelsi skráða einstaklingsins sem reglugerð þessi krefst.“  

Öryggisreglan  

Öryggisreglan kemur fram í 6. tl. 1. mgr. 8. gr. pvl. Öryggisreglan er ný regla sem kemur 

fram í f-lið 1. mgr. 5. gr. GDPR-reglugerðar. Öryggisreglunni er ætlað að tryggja að 

viðeigandi öryggis sé gætt við vinnslu með persónuupplýsingar sem og trúnaðar í 

hvívetna. Öryggisreglan endurspeglast í mörgum ákvæðum persónuverndarlaga, þar sem 

gæta þarf viðeigandi öryggis við vinnslu persónuupplýsinga.84 Með því að tryggja öryggi 

er átt við það þegar ábyrgðaraðili felur tilteknum vinnsluaðila heimild til að vinna með 

persónuupplýsingar, að öll vinnsla með persónuupplýsingar séu unnar með fullnægjandi 

hætti og tækni- og skipulagsráðstafanir samrýmist kröfum GDPR-reglugerðar. 

Öryggisreglan kveður einnig á um að ábyrgðaraðili haldi skrá yfir öryggisbresti ef þeir 

kunni að koma upp og geti staðfest og afhent skrána til Persónuverndar ef óskað er eftir 

þeim upplýsingum. 85  Skilgreining öryggisreglu í pvl. felst í því að vinnsla 

persónuupplýsinga séu: 

                                                           
82 Þingskjal,399/125. Frumvarp til laga um persónuvernd og meðferð persónuupplýsinga 

https://www.althingi.is/altext/125/s/0399.html.  
83 Páll Hreinsson, (2007) „Rafræn vinnsla persónuupplýsinga við meðferð stjórnsýslumála“, bls. 31. 
84 Persónuvernd, „Fræðsluefni fyrir persónuverndarfulltrúa“ 2. útgáfa. Október 2018. 
https://www.personuvernd.is/media/leidbeiningar-personuverndar/Fraedsluefni-fyrir-personuverndarfulltrua-
2.-utgafa.pdf.  
85 Persónuvernd, „Fræðsluefni fyrir persónuverndarfulltrúa“ 2. útgáfa. Október 2018. 

https://www.personuvernd.is/media/leidbeiningar-personuverndar/Fraedsluefni-fyrir-personuverndarfulltrua-2.-

utgafa.pdf.  

„unnar með þeim hætti að viðeigandi öryggis persónuupplýsinganna sé tryggt, þ.m.t. 

vernd gegn óleyfilegri og ólögmætri vinnslu og gegn glötun, eyðileggingu eða tjóni 

fyrir slysni, með viðeigandi tæknilegum og skipulagslegum ráðstöfunum („heilleiki og 

trúnaður“).“ 

Ábyrgðarskyldan 

Ábyrgðarskyldan er önnur af nýju meginreglum GDPR-reglugerðar, en þetta er skylda sem 

lögð er á ábyrgðaraðila sem vinna með og meðhöndla persónuupplýsingar. 

Ábyrgðarskyldan felur í sér að fyrirtæki, stofnanir, sveitarfélög og aðrir sem bera ábyrgð 

á vinnslu persónuupplýsinga eru í hlutverki ábyrgðaraðila. Þessir aðilar þurfa að 

framfylgja meginreglum persónuverndar og geta sýnt og sannað að það verklag sem notað 

er við vinnslu með persónuupplýsingar sé samkvæmt skyldum.86 Í öllum tilvikum ber að 

taka mið af eðli, umfangi, samhengi sem og tilgangi vinnslunnar, ásamt áhættunni sem er 

til staðar fyrir réttindi og frelsi einstaklingsins. Samkvæmt ábyrgðarskyldunni þarf að 

gera mismunandi ráðstafanir eftir því hvort um ræðir almennar eða viðkvæmar 

persónuupplýsingar, hvort vinnslan nái yfir mikið magn upplýsinga eða lítið og hvaða 

áhrif vinnslan kemur til með að hafa á hinn skráða. Til að ábyrgðarskyldan teljist uppfyllt 

samkvæmt meginreglum, þarf að skoða hverja reglu fyrir sig og meta kröfur 

persónuverndar til að uppfylla skyldur meginreglna.87 

4.5 Réttindi einstaklinga 
 

Ein af grunnreglum persónuverndar er réttur einstaklinga til að fá persónuupplýsingar 

leiðréttar eða réttur til eyðingar á gögnum. Réttur til leiðréttingar felur í sér að ef 

persónuupplýsingar reynast vera á röngum rökum reistar, eru villandi, ófullkomnar eða 

unnið með persónuupplýsingar án samþykkis og án heimildar réttmæts eiganda, þá ber 

ábyrgðaraðila lögum samkvæmt að leiðrétta þær.88 Ákvæði 16. liðar GDPR-reglugerðar 

fjallar um rétt einstaklinga til leiðréttingar á persónuupplýsingum og í 17. lið segir frá 

                                                           
86 Persónuvernd, „Fræðsluefni fyrir persónuverndarfulltrúa“ 2. útgáfa. Október 2018. 

https://www.personuvernd.is/media/leidbeiningar-personuverndar/Fraedsluefni-fyrir-personuverndarfulltrua-2.-

utgafa.pdf. 
87 Persónuvernd, „Fræðsluefni fyrir persónuverndarfulltrúa“ 2. útgáfa. Október 2018. 

https://www.personuvernd.is/media/leidbeiningar-personuverndar/Fraedsluefni-fyrir-personuverndarfulltrua-2.-

utgafa.pdf.  
88 Sigrún Jóhannesdóttir: (2015) Persónuverndarlög-skýringarrit. Reykjavík. bls. 523. 

réttinum til eyðingar á upplýsingum eða réttinum til að gleymast. Þessi réttindi er að finna 

í 1. mgr. 20. gr. pvl.89 

4.6 Andmælaréttur 
 

Andmælaréttur er ein af mikilvægum reglum persónuverndar. 90  Andmælaréttur er 

sjálfstæður réttur og hluti réttar hins skráða til einkalífs sem viðkomandi er tryggður með 

samkvæmt stjórnarskrá, í almennum lögum og alþjóðasáttmálum. 91  Fjallað er um 

sérregluna um andmælarétt í 21. gr. pvl. en sömu réttindi voru áður tryggð í 28. gr. laga 

nr. 77/2000.92 Samkvæmt 69. lið GDPR-reglugerðar er staðfestur réttur hins skráða til að 

andmæla vinnslu persónuupplýsinga sem eru um hans eigin tilteknu aðstæður. Réttur til 

að andmæla á einnig við þó að vinnsla með persónuupplýsingar reynast vera lögmætar af 

einhverjum ástæðum eða unnin af nauðsyn í þágu almannahagsmuna eða við beitingu 

opinbers valds, lögmætra hagsmuna ábyrgðaraðila eða þriðja aðila. Ef hinn skráði 

andmælir vinnslu með persónuupplýsingar ber ábyrgðaraðila að sýna fram á að lögmætir 

hagsmunir gangi framar hagsmunum eða grundvallarréttindum hins skráða. Hinn skráði 

á ætíð rétt á að andmæla vinnslu persónuupplýsinga án endurgjalds til ábyrgðaraðila. 

Einnig ber ábyrgðaraðila að upplýsa þann skráða um rétt sinn til að andmæla með skýrum 

hætti og verða þær upplýsingar að vera skýrt aðgreindar frá öðrum upplýsingum 

samkvæmt 1. mgr. 21. gr. pvl.   

„Skráður einstaklingur skal eiga rétt á að andmæla hvenær sem er, vegna sérstakra 

aðstæðna sinna, vinnslu persónuupplýsinga er varða hann sjálfan og sem byggist á e- 

eða f-lið 1. mgr. 6. gr., þ.m.t gerð persónusniðs á grundvelli þessara ákvæða. 

Ábyrgðaraðili skal ekki vinna persónuupplýsingarnar frekar nema hann geti sýnt fram 

á mikilvægar lögmætar ástæður fyrir vinnslunni sem ganga framar hagsmunum, 

réttindum og frelsi hins skráða eða því að stofna, hafa uppi eða verja réttarkröfur“.  

 

                                                           
89 Þingskjal, 1029/148. Frumvarp til laga um persónuvernd og vinnslu persónuupplýsinga. 

https://www.althingi.is/altext/148/s/1029.html.  
90 Þingskjal, 1029/148. Frumvarp til laga um persónuvernd og vinnslu persónuupplýsinga. 

https://www.althingi.is/altext/148/s/1029.html. 
91 Sigrún Jóhannesdóttir, (2015) Persónuverndarlög: skýringarrit, Reykjavík. bls. 550. 
92 92 Þingskjal, 1029/148. Frumvarp til laga um persónuvernd og vinnslu persónuupplýsinga. 

https://www.althingi.is/altext/148/s/1029.html. 

Kafli 5. Brot gegn persónuvernd 

 

5.1 Almennt 
 

Með breytingu löggjafar um persónuvernd er megintilgangur GDPR-reglugerðar að 

tryggja einstaklingum aukna vernd, auka gagnsæi og auka skyldur á hendur ábyrgðar- og 

vinnsluaðilum. Samhliða auknum skyldum um meðferð persónuupplýsinga sem reynast 

oft vera flóknar og yfirgripsmiklar fyrir fyrirtæki, stofnanir og þjónustuaðila eru einnig 

nýmæli í GDPR-reglugerðinni um sektarheimildir stjórnvalda, þar sem heimild er til að 

sekta fyrirtæki fyrir brot eða bresti á persónuverndarlögum. Því er mikilvægt að fyrirtæki 

og stofnanir átti sig á hvernig vinnslu er háttað í þeirra starfsemi, hvort unnið sé með 

almennar eða viðkvæmar persónuupplýsingar, til að uppfylla kröfur. Helstu áhrif 

breytinganna er verulega íþyngjandi löggjöf með sektarákvæði á hendur fyrirtækjum og 

stofnunum þar sem sektarfjárhæðir taka mið af heildarársveltu þessara aðila. Almenn 

vitund almennings um grundavallarréttindi eru að aukast um persónuvernd ef tekið er 

mið af tilkynningum mála til Persónuverndar, sem nánar verður greint frá í þessum kafla. 

En miklar líkur eru á að frekari vakning verði á réttarsviði persónuverndar meðal 

almennings eftir því sem lengra líður frá innleiðingu laganna og fjölgun verði á málum 

sem send eru til Persónuverndar þar sem einstaklingar leita réttar síns. 

5.2 Fyrirtæki og persónuvernd 
 

Persónuverndarlög varðar starfsemi stofnana og fyrirtækja, allt frá afar litlum rekstri að 

stærð í það að vera með mjög stóran rekstur. En allir þessir aðilar hafa sömu skyldur 

samkvæmt lögum um persónuvernd.93 Reksturinn er flokkaður eftir því hvort hann eigi 

við um vinnslu með almennar eða viðkvæmar persónuupplýsingar. Fjármálafyrirtæki  

vinna með mikið magn af persónugreinanlegum upplýsingum um viðskiptavini og eftir 

atvikum eru þær viðkvæmar. Upplýsingarnar gerir einstaklinginn aðgreinanlegan frá 

öðrum út frá kennitölu og fjárhagi viðkomandi. Mikilvægt er að öll fyrirtæki, ábyrgðar- og 

vinnsluaðilar sem og stofnanir séu því vel vakandi og sinni skyldum samkvæmt lögum, og 

yfir framkvæmd persónuverndaryfirvalda í úrlausnarmálum á Íslandi sem og erlendis frá, 

þar sem finna má í úrlausnum Persónuverndar vísbendingar um túlkun og beitingu 

                                                           
93 Lög nr. 90/2018, Lög um vinnslu og meðferð persónuupplýsinga 

https://www.althingi.is/lagas/nuna/1993002.html.  

laganna. 94  Lagaákvæði pvl. ein og sér gefa ekki nægjanlega skýrar leiðbeiningar með 

útfærslur á öllum skyldum sem lagðar eru samkvæmt GDPR-reglugerð á alla þá aðila er 

málið varðar. Verða því úrlausnir í álitamálum fordæmisgefandi og oft besta leiðbeiningin 

varðandi túlkun á lagaákvæðum. Ákvæði laga um persónuvernd eru meira á þá leið að 

vera almenn og frekar óljós þar sem þau hafa víðtækara gildissvið og þarfnast því ávallt 

ítarlegri túlkunar þegar á reynir í álitamálum. Beiting lögskýringar leiðir til þess að 

úrlausnir verða meira byggðar á matskenndum niðurstöðum, er það því mikil áskorun til 

Persónuverndaryfirvalda við beitingu viðeigandi lagaákvæða er varða sektarheimildir. 

5.3 Fjármálafyrirtæki og persónuvernd 
 

Fjármálafyrirtæki vinna með upplýsingar sem eru viðkvæms eðlis og verða því að haga 

öruggu skipulagi og rekstri samkvæmt skyldum laganna. Á það við um 

hugbúnaðaruppfærslur, rafrænar lausnir, vöruþróun ásamt öðru sem tengist 

starfseminni að einhverju leiti sem þarf til að uppfylla skyldur samkvæmt GDPR-

reglugerðinni. Á Íslandi eru þrír stórir viðskiptabankar, Landsbankinn hf., Arion banki og 

Íslandsbanki, sem lúta allir sömu lögmálum hvað skyldur GDPR-reglugerðar varðar. Við 

nánari skoðun á útfærslu bankanna þriggja á persónuverndarstefnu þeirra má sjá að hún  

er ekki lögð fram á sama hátt fyrir viðskiptavininn. Á heimasíðu Landsbankans er 

persónuverndarstefna í heild sinni aðgengileg til yfirlestrar sem og hvatning til 

viðskiptavina um að bankinn vilji að viðskiptavinir þekki sín réttindi og þá valkosti sem í 

boði eru þegar kemur að vinnslu með persónuupplýsingar í starfseminni. Samkvæmt 

vefsíðu Landsbankans er áhersla á persónuvernd viðskiptavina um að sinna ábyrgri 

bankastarfsemi í stafrænu hagkerfi nútímans og leggja grunninn að traustari samskiptum 

og öruggari meðferð persónuupplýsinga. 95  Persónuverndarstefna Landsbankans veitir 

nánari útfærslur um þau atriði sem hún nær yfir og til hverra, þær tegundir upplýsinga 

sem er safnað, í hvaða tilgangi upplýsingar eru notaðar, hvaðan bankinn fær 

upplýsingarnar og hverjum þær eru afhentar. Upplýsingar um réttindi viðskiptavina 

samkvæmt pvl. og hvernig viðkomandi getur gætt réttinda sinna innan bankans. Öryggi 

persónuupplýsinga hvað varðar hugbúnað, varðveislu, vöru og þjónustuframboð. 

Upplýsingar um vefkökur sem eru vistaðar á vefsvæði bankans, varðveisla upplýsinga 

                                                           
94 Alma Tryggvadóttir, (2020 6. febrúar) Fræðslufyrirlestur fyrir starfsfólk Landsbankans, Mál málanna, 

„GDPR- úrskurðaframkvæmd evrópskra persónuverndaryfirvalda“.  
95 Landsbankinn hf. „Persónuvernd“ https://www.landsbankinn.is/um-

bankann/personuvernd/personuverndarstefna/. 

milli viðskiptavina og bankans sem er mismundi lögum samkvæmt og eftir tegundum og 

eðli persónuupplýsinga. Einnig eru upplýsingar um hvert viðkomandi getur beint 

fyrirspurnum, athugasemdum og ábendingum til bankans sem varða atriði úr 

persónuverndarstefnunni.96 

Vefsíða Íslandsbanka birtir upplýsingar um persónuvernd bankans og meðferð 

persónuupplýsinga. Þar eru upplýsingar um með hvaða hætti bankinn fer með 

persónuupplýsingar samkvæmt pvl., sem varðar söfnun, miðlun, skráningu upplýsinga, 

vinnslu og varðveislu, hvernig öryggis er gætt samkvæmt pvl. og útfærsla á réttindum 

einstaklinga samkvæmt pvl. vegna meðferðar og vinnslu persónuupplýsinga og hvert 

viðkomandi geti leitað vegna þeirra.97  

Vefsíða Arion banka birtir sína persónuverndaryfirlýsingu útfærða með útskýringum á 

hvaða persónuupplýsingum bankinn safnar, í hvaða tilgangi þeim er safnað, ástæður og 

varðveislutíma og með hvaða hætti öryggis sé gætt við vinnslu með persónuupplýsingar.98 

Viðskiptavinir Arion banka geta nálgast eigin skýrslu með persónuupplýsingum í 

netbanka sínum sem og breytt stillingum á samþykki fyrir notkun persónuupplýsinga. 

Landsbankinn er eini bankinn sem býður viðskiptavinum upp á réttindagátt á 

heimasíðunni, þar sem fram fer flokkun á þeim réttindum sem viðskiptavinir geta nýtt sér 

við bankann.99 Íslandsbanki og Arion banki gefa upp netfang þar sem hægt er að senda 

inn kvörtun og/eða fyrirspurnir um réttindi.  

Samkvæmt tölulegum niðurstöðum úr réttindagátt Landsbankans,  frá því að 

réttindagáttin var opnuð 13. júlí 2018 og þar til upplýsingar eru veittar 4. nóv 2020, eru 

alls 411 beiðnir.100 Sem skiptast niður í eftirfarandi tegundir.  

1. Beiðnir um aðgang og afrit af eigin persónuupplýsingum: 323 beiðnir 

2. Beiðnir um eyðingu persónuupplýsinga: 73 beiðnir 

3. Beiðnir um leiðréttingu persónuupplýsinga: 12 

                                                           
96 Landsbankinn hf. „Persónuverndarstefna“ 

https://www.landsbankinn.is/uploads/documents/bankinn/personuvernd/Personuverndarstefna-IS.pdf. 
97 Íslandsbanki. „Persónuvernd“ https://www.islandsbanki.is/is/grein/medferd-personuupplysinga.  
98 Arion banki. „Persónuverndaryfirlýsing“ 

https://www.arionbanki.is/themes/arionbanki/arionbanki/documents/05_Bankinn/Starfsemi/Personuvernd/18.7.1.

24_sept2019.pdf.  
99 Landsbankinn hf. „Persónuverndarstefna“ https://www.landsbankinn.is/um-

bankann/personuvernd/rettindagatt-vidskiptavina/.  
100 Persónuverndarfulltrúi Landsbankans, Alma Tryggvadóttir. Tölfræðiupplýsingar úr réttindagátt 

Landsbankans.  

4. Beiðnir um flutning persónuupplýsinga: 2 

5. Beiðni þar sem vinnslu persónuupplýsinga er andmælt v/ sérstakra aðstæðna: 1 

 

5.4 Fjöldi tilkynninga um öryggisbresti 
 

Persónuvernd starfar sem eftirlitsaðili brota á persónuvernd. Persónuvernd sem 

úrlausnaraðili leggur mat á hvort að grípa þurfi til frekari aðgerða til að draga úr áhættu 

fyrir einstaklinga með því að beina fyrirmælum um úrbætur til ábyrgðaraðilans. Vinnsla 

með úrlausnarmál hjá Persónuvernd getur varðað fleiri en eitt brot eða bresti hjá sama 

aðilanum. Þó svo kvörtun eða tilkynning hafi borist sem varðar eitt mál skoðar 

Persónuvernd alltaf allar aðstæður í heild sinni áður en úrskurður er kveðinn. Samkvæmt 

tölulegum upplýsingum sem birtar eru á heimasíðu Persónuverndar var fjöldi brota þann 

1. nóv 2020 alls 2.094 nýskráðra mála, þar af eru 775 óafgreidd mál. Þar af eru 

tilkynningar um öryggisbresti alls 194.101 

Mynd 1.3 Tölulegar upplýsingar um hluta mála hjá Persónuvernd 1. nóvember 2020.102 

Þessar niðurstöður Persónuverndar eru í takt við erlendar niðurstöður eins og sjá má í 

umfjöllun í kafla 5.5 um algengustu brotin á persónuvernd. Nánari greiningu er ekki að 

finna úr tölulegum upplýsingum en gera má ráð fyrir að þær kvartanir sem berast vegna 

rafrænnar vöktunar séu einnig flokkaðar sem öryggisbrestur.  

5.5 Algengustu brotin á persónuvernd.  
 

Algengustu brotin á sviði persónuverndar varðar skort á lögmæti upplýsingaöflunar og 

skort á öryggisráðstöfunum. Á það við um þau innlendu brot sem nú þegar hafa borist til 

                                                           
101 Persónuvernd, „Fjöldi tilkynninga til Persónuverndar á Íslandi“ https://www.personuvernd.is/.  
102 Persónuvernd, „Fjöldi tilkynninga til Persónuverndar á Íslandi“, https://www.personuvernd.is/. 

Persónuverndar á Íslandi frá innleiðingu GDPR-reglugerðar 2018 sem og erlend brot sem 

tilkynnt hafa verið innan Evrópu til Persónuverndar ef marka má upplýsingar af 

heimasíðu www.enforcementtracker.com, þar sem upplýsingar eru um heildarfjölda 

brota á persónuvernd í Evrópu og sektarfjárhæðum, ásamt tegund þessara brota. 103 

Samkvæmt tölfræðiupplýsingum sem birtar eru, virðist vera alveg sama hvort skoðaður 

er heildarfjöldi sekta eða hæstu fjárhæðir sekta. Algengustu brotin á persónuvernd eru 

skortur á lögmæti og brot á meginreglum 5. gr. GDPR-reglugerðar, þ.e. skortur á heimild 

eða samþykki fyrir vinnslu og meðhöndlun persónuupplýsinga og skortur á 

öryggisráðstöfunum innan fyrirtækja og stofnana sem veldur hæstu sektum og mesta 

skaðanum. Þar á eftir eru algengustu brotin brot gegn meginreglum laga. Fer það eftir eðli 

brotanna og alvarleika hvort að Persónuvernd  sekti ábyrgðaraðila samkvæmt heimildum 

pvl. eða gefi út viðvörun og þar með færi til úrbóta.    

 

 

 

Mynd 1.4 Hér má sjá niðurstöður yfir hæstu sektir persónuverndaryfirvalda innan 

Evrópu. Hæstu sektirnar eru vegna öryggisbrests.104 

                                                           
103 Enforcementtracker.com, „Fjárhæðir sekta í Evrópu“ https://www.enforcementtracker.com/?insights. 
104 Enforcementtracker.com, „Fjárhæðir sekta í Evrópu“, https://www.enforcementtracker.com/?insights. 

Mynd 1.5 Hér má sjá heildarsýn yfir þann fjölda sem og tegundir þeirra brota sem borist 

hafa til persónuverndaryfirvalda innan Evrópu.105  

Öryggisbrotin eru oftar en ekki einhvers tæknilegs eðlis hjá ábyrgðar-og/eða 

vinnsluaðilum, þar sem ekki hafa verið gerðar viðeigandi ráðstafanir og hægt að gera 

úrbætur með breyttu verk- og skipulagi innan fyrirtækisins eða stofnunar.  Kafli IV pvl. 

frá 23.-28. gr. fjallar um skyldur, skyldur ábyrgðar- og vinnsluaðila um að gera viðeigandi 

ráðstafanir varðandi verklag á sviði tækni- og skipulagsmála til að uppfylla skyldur sem 

tryggir viðunandi öryggi fyrir vinnslu og meðhöndlun persónuupplýsinga. Fyrirmæli um 

skyldur ábyrgðaraðila er að finna í 24. og 25. gr. GDPR-reglugerðar. Framkvæmd þessara 

öryggisráðstafana getur verið margþætt og jafnvel flókin fyrir fyrirtæki, stofnanir sem og 

ábyrgðar- og vinnsluaðila en það ræðst af eðli, stærð og umfangi starfseminnar hverju 

sinni. Tryggja verður einnig vel vinnuaðstæður þar sem vinnsla með persónupplýsingar 

fer fram, að hún sé tryggð með viðunandi hætti sem og varðveisla á gögnum sem tengjast 

persónuupplýsingum sé tryggð með öruggum hætti.   

 

 

                                                           
105 Enforcementtracker.com, „Fjöldi brota í Evrópu“, https://www.enforcementtracker.com/?insights. 

5.6 Öryggisbrestur 
 

Samkvæmt skilgreiningu 11. tl. 1. mgr. 3. gr. pvl. er öryggisbrestur við vinnslu 

persónuupplýsinga „brestur á öryggi sem leiðir til óviljandi eða ólögmætrar eyðingar 

persónuupplýsinga eða þess að þær glatist, breytist, verði birtar eða aðgangur veittur að 

þeim í leyfisleysi“.106 Þetta á við um upplýsingar sem eru sendar, varðveittar eða unnar á 

annan hátt en heimilt er samkvæmt GDPR-reglugerð, persónuupplýsingar glatast, hafa 

verið breytt eða verið birtar án heimildar og/eða veittur aðgangur að 

persónuupplýsingum án heimildar. Öryggisbresti er skipt upp í þrjár tegundir samkvæmt 

GDPR-reglugerð sem innihalda eftirfarandi skilgreiningu.   

1. Öryggisbrestur sem felur í sér brot á trúnaði (e. confidentiality breach), óheimil 

miðlun eða miðlun fyrir mistök á persónuupplýsingum eða óheimill aðgangur að 

þeim. 

2. Öryggisbrestur sem leiðir til þess að upplýsingar verða óaðgengilegar (e. availability 

breach), tap á aðgengi að persónuupplýsingum eða eyðilegging þeirra fyrir mistök 

eða án heimildar.  

3. Öryggisbrestur sem felur í sér breytingu á persónuupplýsingum (e. integrity breach), 

breyting á persónuupplýsingum fyrir mistök eða án heimildar.  

Mismunandi tegundir á öryggisbresti getur varðað brot á þeim öllum. Ef upp kemur sú 

staða hjá ábyrgðar- og vinnsluaðila að persónuupplýsingar verða óaðgengilegar 

tímabundið er það engu að síður öryggisbrestur sem viðkomandi ábyrgðar- eða 

vinnsluaðila ber að skrá eftir atvikum og meta út frá hugsanlegum afleiðingum, þ.e.a.s. 

hvort ástæða sé að tilkynna öryggisbrest eða hvort fullnægjandi sé að meta aðstæður sem 

svo að nægjanlegt sé að upplýsa hinn skráða um þær aðstæður og orsök sem eru til staðar. 

Ábyrgðaraðila ber ófrávíkjanleg skylda að tilkynna um öryggisbrest samkvæmt 2. mgr. 27. 

gr. pvl. Tilkynningar um brot eða bresti geta haft í för með sér afleiðingar fyrir ábyrgðar- 

og vinnsluaðilann. Verði ákvörðun tekin um að tilkynna hvorki um öryggisbrest til 

Persónuverndar né upplýsa hinn skráða um brest, þó svo að skilyrðum sé uppfyllt skv. 33. 

gr. eða 34. gr., þar sem vinnsla er í þágu vísindalegra rannsókna eða erfðafræðilega 

upplýsinga, kemur það í hlut Persónuverndar að taka ákvörðun um beitingu valdheimilda 

                                                           
106 Lög nr. 90/2018, Lög um vinnslu og meðferð persónuupplýsinga 

https://www.althingi.is/lagas/nuna/1993002.html. 

sem eru til staðar í GDPR-reglugerð með álagningu stjórnvaldssekta eða annarra úrræða. 

Ástæður þess að ákvörðun er tekin um að tilkynna ekki um öryggisbrest geta verið ef að 

viðeigandi öryggisráðstafanir eru ekki til staðar og eftirfylgni við þær er ábótavant.  

Dæmi um kvörtunarmál vegna öryggisbrests hjá einum viðskiptabankanna er mál 

Persónuverndar nr. 2020010649 frá 14. júlí 2019. Þar var „óviðkomandi veittur 

lesaðgangur í heimabanka að vörslusafni verðbréfaeignar viðskiptamanns hjá 

Íslandsbanka“. Persónuvernd komst að niðurstöðu um að vinnsla bankans samræmdist 

ekki pvl.107 þar sem vinnsla leiddi til óviðkomandi aðgangs að fjárhagsupplýsingum. Í 

þessu tilfelli var um að ræða mannleg mistök starfsmanns. Íslandsbanka var gert að gera 

viðeigandi öryggisráðstafanir til samræmis við kröfur pvl. og GDPR-reglugerðar þar sem 

sannreyna þyrfti með viðeigandi hætti að í verkferlum bankans væru gerðar verndar- og 

öryggisráðstafanir þegar rafræn þjónusta væri nýtt og aðgangsheimild reyndist ekki vera 

víðtækari en viðskiptavinur staðfesti. Birting fjárhagsupplýsinga teljast viðkvæms eðlis 

persónuupplýsinga samkvæmt pvl. Íslandsbanki telst vera ábyrgðaraðili og ber því 

ábyrgðina samkvæmt 6. tl. 3. gr. pvl. Persónuvernd hefur valdheimildir til þess að sekta 

aðila ef um ræðir tvö aðskilin brot, sem annars vegar geta verið að ábyrgðaraðila hafi láðst 

að tilkynna til Persónuverndar um brest samkvæmt 33. og 34. gr. GDPR-reglugerðar og 

hins vegar vegna skorts á viðeigandi öryggisráðstöfunum samkvæmt 32. gr. GDPR-

reglugerðar. Viðeigandi öryggisráðstöfun er samþykki veitt með skýrum hætti, skrifleg, 

rafræn eða munnleg yfirlýsing. Persónuvernd hefur til þessa ekki beitt sér fyrir því að 

sekta aðila fyrir að tilkynna ekki um brest eða brot.  

5.7 Sektarheimildir stjórnvalda  

 

Sektarheimildir Persónuverndar voru innleiddar með GDPR-reglugerðinni og er að finna 

í ákvæði 46. gr. pvl. þar sem fram kemur í hvaða tilvikum stjórnvaldi er heimilt að sekta. 

Sektarheimild var eitt þeirra nýmæla í GDPR-reglugerð sem hafði í för með sér breytingar 

á persónuverndarlöggjöfinni. Þar var Persónuverndarstofnunum aðildarríkja 

Evrópusambandsins og EFTA-ríkja veitt heimild til álagningar stjórnvaldssekta vegna 

brota á vinnslu persónuupplýsinga. Sektarheimildir Persónuverndar hafði fram til þessa 

ekki verið til staðar og ekki í íslenskum lögum.   

                                                           
107 Persónuvernd, úrlausnir mál nr. 2020010649, „Óviðkomandi veittur lesaðgangur í heimabanka að vörslusafni 

verðbréfaeignar viðskiptamanns hjá Íslandsbanka“, https://www.personuvernd.is/urlausnir/ovidkomandi-veittur-

lesadgangur-i-heimabanka-ad-vorslusafni-verdbrefaeignar-vidskiptamanns-hja-islandsbanka.  

Frá gildistöku pvl. eru liðin tvö ár þegar þessi ritgerð er skrifuð árið 2020, að þeim tíma 

liðnum hefur Persónuvernd á Íslandi kveðið upp tvo úrskurði með vísan til sektarheimilda 

46. gr. pvl.108 Báðir úrskurðir voru birtir 10. mars síðastliðin á heimasíðu Persónuverndar. 

Persónuvernd sektaði tvo aðila sem báðir stunduðu starfsemi sem ekki var rekin í 

ábataskyni en það er eitt þeirra atriða sem líta þarf til við úrlausn mála, þ.e. hvers konar 

starfsemi fer fram. Ef umræddir aðilar hefðu stundað starfsemi í gróðrarskyni, þ.e. haft 

ábata af starfseminni, hefði sektarfjárhæð verið ákvörðuð eftir því sem lögin kveða á um 

með viðmiðun af heildarársveltu eða prósentu. Sektarfjárhæðirnar sem um ræðir í málum 

Persónuverndar nr. 2020010428109 voru 3.000.000 króna og 1.300.000 krónur í máli nr. 

2020010382110. Það sem skilur að muninn á sektarfjárhæðum er eðli brotanna og hversu 

miklu tjóni brotin kunnu að hafa skaðað með tilliti til persónuverndar. Í fyrri úrskurði 

Persónuverndar þar sem hærri sektarfjárhæð er úrskurðuð er ákvörðun tekin út frá eðli 

og umfangi málsins þar sem brotið var gegn 6. tl. 1. mgr. 8. gr., 23., 24. og 27. gr. pvl., sbr. 

f-lið 1. mgr. 5. gr., 24., 25. og 32. gr. GDPR-reglugerðar. Málsatvik voru þau að margvísleg 

gögn skjólstæðinga stofnunar S.Á.Á höfðu ratað í vörslur starfsmanns við starfslok hans. 

Gögnin höfðu að geyma viðkvæmar persónuupplýsingar skjólstæðinga S.Á.Á sem eiga að 

njóta sérstakrar verndar samkvæmt ákvæðum pvl. Ákærða til varnar var litið til þess við 

úrskurð í málinu að hinn ákærði voru samtök, samtök sem starfa til almannaheilla en eru 

ekki rekin í fjárhagslegum tilgangi. Í seinni úrskurði Persónuverndar þar sem lægri 

sektarfjárhæð var ákvörðuð var tillit tekið til þess að um mannleg mistök starfsmanns var 

að ræða af hálfu lögaðilans sem veitir almannaþjónustu og að ekki hefði verið um að ræða 

vinnslu með persónuupplýsingar í ólögmætum tilgangi, heldur eitt einstaka tilvik. Brotið 

hafði verið gegn 6. tl. 1. mgr. 8. gr., 23., 24. og 27. gr. pvl., sbr. f-lið 1. mgr. 5. gr., 24., 25. og 

32. gr. GDPR-reglugerðar. Málsatvik voru þau að vegna mistaka af hálfu starfsmanns 

fjölbrautaskólans F.B voru rangar upplýsingar sendar með tölvupósti á hóp nemenda og 

forráðamanna. Upplýsingarnar voru sendar í viðhengi tölvupósts sem innihélt skráningu 

um viðtöl við nemendur frá fyrri önn skólans ásamt upplýsingum um veikindi nemenda. 

Að þessu sögðu má líta svo á að Persónuverndaryfirvöld verði að leggja fram matskennda 

                                                           
108 Lög nr. 90/2018, Lög um persónuvernd og vinnslu persónuupplýsinga 

https://www.althingi.is/lagas/nuna/2018090.html. 
109 Persónuvernd, úrlausnir mál nr. 2020010428, „Öryggisbrestur hjá S.Á.Á-sektarákvörðun“, 

https://www.personuvernd.is/urlausnir/oryggisbrestur-hja-saa-sektarakvordun. 
110 Persónuvernd, úrlausnir mál nr. 2020010382. „Öryggisbrestur hjá Fjölbrautaskólanum í Breiðholti-

sektarákvörðun“, https://www.personuvernd.is/urlausnir/oryggisbrestur-hja-fjolbrautaskolanum-i-breidholti-

sektarakvordun-1. 

niðurstöðu sem byggð er út frá ákvæði 47. gr. pvl. með því að skoða þau atriði sem hafa 

áhrif á ákvörðunina um beitingu stjórnvaldssekta, hvers eðlis brotið er, stærðarmörk og 

umfang, til að geta úrskurðað um sektarfjárhæðir. Einnig þarf að taka mið af hvort um 

beinan ásetning er að ræða eða gáleysi af hálfu ákærða í málinu. Samvinnuþýði er einnig 

mikilvægt, hversu fljótt og vel aðili afhendir umbeðin gögn sem staðfesta hvenær og 

hvernig skráning hafi verið framkvæmd sem og úrbætur, til hvaða aðgerða 

ábyrgðaraðilinn ætlar að grípa með því að bæta öryggi í starfseminni og draga úr áhættu 

á að slíkur brestur endurtaki sig. Draga má þá ályktun að við úrskurð ofangreindra mála 

hafi Persónuvernd tekið mið af alvarleika málsins með ákvörðun sektar. Í báðum málum 

var um óviljaverk að ræða, ekki endurtekin brot og í báðum tilvikum var hægt að gera 

úrbætur.  

5.8 Úrlausnir Persónuverndar  
 

Úrlausnir Persónuverndar eru byggðar á ákvæðum pvl. og GDPR-reglugerðinni. 

Persónuvernd er endanlegur úrlausnaraðili á stjórnsýslustigi, samkvæmt 38. gr. pvl. er 

niðurstöðum Persónuverndar í úrskurðarmálum, er  heimilt að flytja þau á æðra dómstig 

til að fá úrlausnum hnekkt ef niðurstöðum er ekki viðunað. 111  Persónuvernd byggir 

niðurstöður í úrlausnarmálum af eðli, stærð og umfangi brotanna sem og samvinnuþýði, 

þ.e. hversu viljugur er ákærði til að afhenda eða bæta fyrir það brot sem orðið hefur. Til 

alvarlegri brota á persónuvernd eru brot þar sem skortir lagaheimild og samþykki til 

vinnslu og meðhöndlunar á persónuupplýsingum. Til lægri brotategunda eru brot er 

varða skyldur ábyrgðar- og vinnsluaðila, þar sem viðeigandi öryggisráðstöfunum er 

ábótavant við verklag og í tæknimálum samkvæmt skyldum.112 Ákvæði pvl. innihalda ekki 

nákvæmar leiðbeiningar um útfærslur laganna og skortir þau því ákveðinn skírleika og 

nánari leiðbeiningar frá Persónuverndaryfirvöldum. Því er meira horft til fordæma úr 

erlendum dómum við úrlausnir Persónuverndar. Birting dómsúrlausna á Netinu er varðar 

persónuupplýsingar verða að vera í samræmi við pvl. Á þetta við um allar skilgreindar 

persónuupplýsingar samkvæmt lögum, upplýsingar sem eru rekjanlegar til tiltekins 

einstaklings, beint eða óbeint. Birting persónuupplýsinga á við um dómsúrlausnir á öllum 

                                                           
111 Lög nr. 90/2018, Lög um persónuvernd og vinnslu persónuupplýsinga 

https://www.althingi.is/lagas/nuna/2018090.html.  
112 Þingskjal, 1029/148. Frumvarp til laga um persónuvernd og vinnslu persónuupplýsinga 

https://www.althingi.is/altext/148/s/1029.html. 

stigum dómstóla.113 Gera verður greinarmun á hverskonar upplýsingar á að birta, hvort 

um ræðir almennar eða viðkvæmar persónuupplýsingar. Birting almennra 

persónuupplýsingar verða að styðjast við heimild í lögum ekki síður en birting viðkvæmra 

persónuupplýsinga. Birting allra persónuupplýsinga í dómsúrlausnum á Netinu þurfa að 

samræmast meginreglum laganna.114 

Kafli 6. Niðurstöður  

 

6.1 Samantekt og lokaorð 
 

Málefni persónuverndar eru á miklum tímamótum, þar sem vægi persónuverndar á 

alþjóðavísu hefur aukist og mun aukast á komandi árum. Almenningur krefst þess í meira 

mæli að fá vitneskju um þegar unnið er með persónuupplýsingar er lúta að þeim sjálfum. 

Þessar upplýsingar eru nær undantekningalaust skráðar í rafræn kerfi sem auðveldar 

dreifingu, miðlun og vinnslu persónuupplýsinga sem jafnvel eru til óhagræðis fyrir 

viðkomandi. Ný evrópsk reglugerð um persónuvernd kom til framkvæmda árið 2018 því 

brýn þörf var á að nútímavæða löggjöfina sem markaði tímamót á sviði persónuverndar. 

Með þessum breytingum voru gefin út skýr skilaboð um ákveðin mörk um vinnslu með 

persónuupplýsingar sem bæri að virða samkvæmt persónuverndarsjónarmiðum. Varð 

mikil breyting á frá fyrri tilskipun almennrar persónuverndar sem innleidd var árið 1995. 

GDPR-reglugerðinni er ætlað víðara gildissvið, en fyrri löggjöf um persónuvernd, með 

tilliti til þróunar í upplýsingatækni og útbreiðslu tækninnar, ásamt því að auka samræmi 

milli landa sem tekur til heildarumfangs vinnslu og verndar persónuupplýsinga og loks 

efla vald eftirlitsstofnana með sektarheimildum. 

Innleiðing GDPR-reglugerðar í lög á Íslandi leiðir í ljós að ferlið reyndist vera flókið og 

kostnaðarsamt var fyrir fyrirtæki og þjónustuaðila að breyta verk-og skipulagi samkvæmt 

skyldu GDPR-reglugerðarinnar. Tækniframfarir og þróun eru breytingar þar sem aukin 

þægindi eru yfirleitt höfð að leiðarljósi án sérstaks tillits til aukinnar áhættu sem hlýst af. 

Notandinn velur það sem er þægilegt og vel aðgengilegt án vitundar um áhættuna, líklega 

vegna vanþekkingar og vanmati á aðstæðum. Með tækninýjungum er hver einstaklingur 

                                                           
113 Persónuvernd, „Vinnsla persónuupplýsinga hjá dómstólum“, https://www.personuvernd.is/einstaklingar/spurt-

og-svarad/allar-spurningar-og-svor/vinnsla-personuupplysinga-hja-domstolum.  
114 Persónuvernd, „Vinnsla persónuupplýsinga hjá dómstólum“, ttps://www.personuvernd.is/einstaklingar/spurt-

og-svarad/allar-spurningar-og-svor/vinnsla-personuupplysinga-hja-domstolum.  



 

39 
 

rekjanlegur frá morgni til kvölds. Sjá má hvert hann ferðast, hvernig viðskipti viðkomandi 

stundar, greiðsluhættir hans, lífsstíll og heilsufar. Daglegt líf fólks fer meira og minna fram 

með aðstoð nettengdra tækja sem skrá athafnir með ítarlegum hætti og þar er hægt að 

greina ákveðið mynstur á hegðun fólks. Getur þetta bæði haft góð og slæm áhrif. Segja má 

að allt hagkerfið byggir orðið á vinnslu persónuupplýsinga sem er grundvöllur nær allrar 

þjónustu, þar sem þjónustuaðilar taka við dýrmætum upplýsingum í reksturinn. 

Vitundarvakning er meiri hjá ábyrgðar- og vinnsluaðilum samanborið við einstaklinga en 

líklegasta skýringin eru nýmæli laganna um sektarheimildir stjórnvalda og miklir 

fjármunir í húfi fyrir reksturinn ef ábyrgðar- eða vinnsluaðilar eru sekir um brot eða bresti 

er varðar pvl.. 

Í þessari ritgerð hefur verið fjallað um innleiðingu GDPR-reglugerðar í pvl. og 

vitundarvakningu um hugtakið persónuvernd. Innleiðing GDPR-reglugerðarinnar í lög var 

viðamikið og flókið ferli fyrir öll aðildarríkin. Ísland, sem eitt af aðildarríkjum, var skylt að 

framfylgja reglugerð EES og innleiða reglugerðina í íslensk lög. Markmiðið var að kanna 

áhrif af innleiðingarferli GDPR-reglugerðar í lög og hvað markaði tímamót að breytingu 

laganna. Með það að leiðarljósi þurfti að skoða og greina helstu ákvæði nýju GDPR-

reglugerðarinnar, nýmælin sem og innleiðingarferlið. Skoða þurfti hvort núgildandi lög 

um persónuvernd veiti grundvallarréttindum einstaklinga nægjanlega vernd. Markmiðið 

með GDPR-reglugerðinni var að auka réttarvernd einstaklinga og tryggja frjálst flæði 

upplýsinga á innri markaði Evrópusambandsins ásamt því að auka skyldur ábyrgðaraðila 

er kom að vinnslu og meðferð persónuupplýsinga. Var gerð áherslubreyting á þessum 

auknu skyldum í ljósi þess að reglugerðin inniheldur heimild til að leggja á háar 

stjórnvaldssektir á þá aðila sem ekki framfylgja skyldum GDPR-reglugerðar. Aukin áhersla 

á gagnsæi og upplýsingaskyldu ábyrgðaraðila eru gerð ítarlegri skil í GDPR-reglugerðinni 

miðað við sem var í fyrri tilskipun ESB, sem á að tryggja að hinn skráði sé upplýstur um 

réttindi persónuverndar og hvenær og hvernig er unnið með persónuupplýsingar 

viðkomandi. Skipun persónuverndarfulltrúa er ein skyldan sem bætist við hjá 

ábyrgðaraðilum. Hann á að hafa eftirlit með verklagi og starfsemi ábyrgðar- og 

vinnsluaðila. Ný réttindi hins skráða bætast einnig við GDPR-reglugerðina en það er 

aðgangsrétturinn, réttur einstaklings til að fá afhentar eigin persónuupplýsingar. 

Tækniþróun ásamt aukningu á stafrænni notkun við samþykkt upplýsingagjafar og 

notkun persónuupplýsinganna leiðir til þess að vandasamara er að tryggja rétt til 

persónuverndar vegna notkunar og deilingar persónuupplýsinga á samfélagsmiðlum. Þar 

sem mikil ógn stafar af notkun Internetsins verða að vera til staðar fullnægjandi varnir. 

Persónuvernd snertir hvern einstakling daglega og það sem fólk gerir í hinu daglega lífi er 

rekjanlegt frá morgni til kvölds án þess að viðkomandi gerir sér grein fyrir því. Að lokinni 

yfirferð á GDPR-reglugerðinni og persónuverndarlögum er það álit höfundar að ákvörðun 

framkvæmdastjórnar ESB með breytingar á persónuvernd var löngu tímabær, breytingar 

sem áttu að efla og auka réttindi hins skráða þegar kemur að vinnslu persónuupplýsinga. 

Lög um persónuvernd eru þess eðlis að þurfa reglulega endurskoðun og skýrleika, en þau 

skorta skýrleika og innihalda ekki endurskoðunarákvæði. Úrlausnir Persónuverndar eru 

byggðar á matskenndum niðurstöðum og lögskýringu úr mörgum ákvæðum 

persónverndarlaga og reynist því erfitt að átta sig á hvaða lagaákvæði á við hverju sinni. 

Lögin verða að vera almennt til að standast tímans tönn og tækniframfarir. Hins vegar  

væri hægt að skýra þau nánar með leiðbeiningum frá persónuverndaryfirvöldum eða 

fordæmum. Breytingar laganna verða að vera með reglubundnum hætti í takti við 

samtímann sem er breytilegur samhliða hröðum tækniframförum, ekki er krafa 

samkvæmt GDPR-reglugerðinni að þess þurfi sem er afar sérstakt þar sem lögin varða 

grundvallarreglur og mannréttindi. Settur er ákveðin tímarammi á fyrirtæki og stofnanir 

með endurskoðun á persónuverndarstefnu en ekki gagnvart regluverkinu sjálfu. Lög og 

reglur eiga að tryggja einstaklingum réttindi og vernd. Persónuverndarlögin standa nærri 

hverjum einstaklingi og varða mannréttindi og verða því að vera í takti við umhverfi 

samtímans og í sífelldri þróun í átt að fullnægjandi persónuvernd. Álit höfundar er að 

stjórnvöld hafi ekki sinnt málefni persónuverndar nægjanlega vel. Markmið GDPR-

reglugerðar var að auka gagnsæi og réttarvernd með auknum skyldum og 

sektarheimildum stjórnvalda sem ekki voru til staðar í fráfarandi tilskipun um 

persónuvernd 95/46/EB. Réttarframkvæmd og túlkun nýrra réttindaákvæða á eftir að 

leiða í ljós hvort ákvæði GDPR-reglugerðar stuðli að markmiðum um að tryggja 

réttarvernd með betri og skilvirkari hætti en áður var með fyrri tilskipun um 

persónuvernd.  

